
O Evanjelium Pal
O MAREK

Pal o Jan Krstitel

10 evanjelium pal o ¢havo le Devleskero, pal
o0 Jezis Kristus, chudla avke,

2 sar pisinelas o prorokos Izaias:

“Dikh, me bichavav mire poslos anglal tu a ov
pririchtinela prekal tu o drom.

3 0 hangos, so vicinel pre pusta: ‘Pririchti-
nen o drom le Rajeske, rovriaren avri leskere
chodriikil’ ”

4 0 Jan chudla te bolel pre pusta a phenelas,
hoj o manusa te keren o pokarije a te den pes te
bolel, hoj pes lenge te odmukel o bini.

> Avenas ke leste savore manuSa andral e
Judsko the Jeruzalem. O nipi phenenas avri
peskere bini a o Jan len bolelas andro pani
Jordan.

6 Ov sas urdo andro gada la tavakera srstatar,
pasal o per les sas cipuno sirimos a chalas kobilki
the malakero medos.

7 0v kazinelas: “Pal mande avel zoraleder, sar
som me. Na som hodno anglal leste te bandol a
te phundravel o sirimocis pre leskere sandalki.

8 Me tumen boldom le paneha, ale ov tumen
bolela le Sentne Duchoha.”

O JeZis hino boldo

9 Andre ola dZivesa avla o JeZi§ andral o
Galilejsko Nazaret a sas boldo le Janostar andro
pani Jordan.

10 Sar avelas avri andral o pani, dikhla phun-
drado o nebos a le Duchos, savo sar holubica
avelas tele pre leste.

11 Androda andral o riebos Sundila o hangos:
“Tu sal miro ¢havo, kas kamav. Tutar man hin o
radiSagos.”

12 Takoj les o Duchos ligenda pre pusta.

13 Sas ode saranda (40) dZivesa a_sas
pokuSimen le satanostar. Sas ode le dzive
dzvirenca a o anjela pasal leste kerenas.

O JeZis chudel te sluzinel
14 Paloda, sar sas o Jan phandlo andre bertena,
avla o Jezi§ andre Galileja, kaj kazinelas o
evanjelium le Devleskero.
15 Phenelas: “Imar avla o ¢asos! O kraliSagos
le Devleskero hino pasSes. Visaren tumen le
binendar a pacan andro evanjelium!”

O JeZis vicinel esebne uceriiken

16 Sar phirelas pasal o Galilejsko moros, dikhla
le Simon the leskere phrales le Andrej, sar
mukenas e sita andro moros, bo on sas ribara.

170 JeZiS lenge phenda: “Aven pal mande a
me tumendar kerava ribaren, save chudena le
manusen.”

18 On takoj omukle o siti a gele pal leste.

19 Sar gela odarik sikra dureder, dikhla le
Jakob the leskere phrales le Jan, le Zebedeoskere
Chaven, sar pre lodka prikeren o siti.

20 Takoj len vi¢inda. On omukle peskere dades

le Zebedeus andre lodka le manuSenca, save
kerenas prekal leste buci, a gele pal o JeZis.

Andre sinagoga andro Kafarnaum

21 Avke gele andro foros Kafarnaum a pro
Sabbat gela andre sinagoga a sikavelas.

22 On Cudalinenas pes oleske, so sikavelas, bo
ov na sikavelas sar o zakonika, ale sar oda, kas
hin autorita. _ . 5

23 Ipen akor sas andre sinagoga jekh manus,
andre savo sas nalacho duchos. Ov vriskinda:

24 “So amen hin tuha, Jezi§ Nazaretsko? Avlal
amen te murdarel? Me dZanav, ko tu sal: Oda
Sentno le Devleskero!” 5

25 O Jezi§ prikazinda ole nalache duchoske:
“Chit, dZa andral leste avri!”

26 0 _nalacho duchos leha cChivkerelas,
vriskinda zorales a gela avri andral leste.

27 Savore pes Cudalinenas a phucenas jekh

avrestar: “So kada hin - nevo sikaviben? Bo
andre autorita prikazinel le nalache duchenge a

on les Sunen!”
28 O hiros pal leste sigo chudla te dzal pal cali
Galileja.

Sastarel le Peteriskera sasa
29 Sar avle avri andral e sinagoga, o JeZiS, o
Jakob the o Jan gele andro kher ko Simon™ the
ko Andre;.
30 Ode paslolas le Simonoskeri sasuj andre
horucka a takoj le JeZiSoske phende pal late.

* 1:29 Oda hin o Peter.

31 Qv avla ke late, chudla la vastestar a hazdna
upre. E horucka la takoj omukla a oj pasal lende

kerelas. ,
32 RaCi, sar zagela o kham, anenas ke leste

savore nasvalen the olen, save sas zaphandle le

demonenca. 5 5
33 Savore manusSa andral o foros pes zgele pas

ovudar. _ o
34 O Jezi§ sastarda but nasvalen, save pes

trapinenas andro nasvalibena a tradna avri but
demonen. Na domukla le demonenge te vakerel,
bo on les prindZarenas.

DZan andre Galileja
35 Sig tosara, mek sar sas rat, ustila a gela pro
omuklo than, kaj pes modlinelas.
36 Ale o Simon the ola, save sas leha, les gele te

rodel.
37 Sar les arakhle, phende leske: “Sako tut

rodel!” , 5
380 JeziS lenge phenda: “Aven dZas andre aver

gava, so hine kade pases, hoj the ode te vakerav
o evanjelium, bo va$ oda avlom.”

39 Vakerelas o evanjelium pal cali Galileja an-
dre lengere sinagogi a tradelas avri le demonen.

O malomocno hino sastardo
40 Avla ke leste jekh malomocno a mangelas les

pro khoca: “Te kamlalas, $aj man sastares!”

41 Le JeziSoske sas pharo vas leske, thoda pre
leste o vast, chudla pes lestar a phenda: “Me
kamav, av sasto!”

42 Takoj sastila avri a sas ZuZo.

43 O JeZiS leske dovakerda a takoj les bichada
het le lavenca:

44 “§un, ma phen ada nikaske, ale dza, sikav
tut le raSaske a obetin oda, so prikazinda o
Mojzis, lenge pro svedectvo.”

45 Ale ov dZalas a vSadzik vakerelas but, so pes
achila. VaSoda o JeziS anglo nipi imar nasti gela
andro fori, ale sas avri pro omukle thana, kaj pal
leste avenas o manusa pal savore seri.

2

Sastarel le banges

1 Pal varesave dZivesa gela o JeZi$ pale andro
foros Kafarnaum a but dZene pes dodZanle, hoj
hino khere.

2 Takoj pes zgele ajci manuSa, hoj na sas kaj te
achel, ani pas o vudar. A vakerelas lenge pal o
evanjelium.

3 Akor Star murSa lidZanas jekhe banges ko
Jezis,

4 ale vaS oda, hoj ode sas but manusSa, on
pes nasti dochudle le nasvaleha ke leste. Avke
otkerde e strecha a mukle le banges tele le
hadoha ode, kaj sas o JeZis.

> Sar dikhla o JeziS lengero paCaben, phenda
le bangeske: “Chavo miro, odmukle tuke hin o
bini.”

6 No beSenas ode the varesave zakonika a
andro jile peske gondolinenas:

7“Sar kada manu$ kavke Saj vakerel? Ruhinel
pes! Niko nasti odmukel o bini, ¢a jekh o Del!”

8 O JeZi§ prindzarda andro duchos, hoj on pal
leste kavke gondolinen, a phenda lenge: “So oda
gondolinen andre tumare jile?



MAREK 2:9 Vi MAREK 2:18

9 So hin lokeder? Te phenel le bangeske:
‘Odmukle tuke hin o bin?’, ¢i te phenel: ‘Usti, le
tiro hados a dza’? 5

10 Ale va$ oda, hoj te dZzanen, hoj le Chas le
ManusSeskeres hin pravos the zor te odmukel pre
phuv o bini” - phenda le bangeske:

11 “Phenav tuke: USsti, le tiro hados a dza
khere!” _ e )
12 Ov takoj ustila a savore dikhle, sar

ila peskero hados a gela het. Savore pes
Cudalinenas, lasarenas le Devles a phenenas:
“Mek Soha (niikda) kajso vareso na dikhlam!”

O JeZis vicinel le Levi

13 Gela pale paS o moros. But manusSa dZzanas
pal leste a ov len sikavelas.

14 Sar dzZalas, dikhla le Levi, le Alfeoskere
Chas, sar beSelas pre coliiica, a phenda leske:
“Av pal mande!” A ov ustila a gela pal leste.

15 Sar o JeziS beSelas ke leste andro kher pasal
o skamind, but colnika the binoSne besenas leha
the leskere ucenikenca, bo but ajse manusa pal

leste dZanas. . o
16 Ale sar les dikhle o zakonika the o Farizeja

te chal le colniikenca the le binoSnenca, phucle
leskere ucCenikendar: “Sar oda, hoj pijel the chal

le colnikenca the le binosSnenca?”
17Sar ada Sunda o Jezi§, phenda lenge: “Le sas-

tenge na kampel le doktoris, ale le nasvalenge.
Me na avlom te viCinel le CaCipnaskeren, ale le
binoSnen!”

O phuciben pal o postos
18 Le Janoskere uceniika the o Farizeja pes
poscinen. Varesave avle a phucle le JeZiSostar:

“Soske pes le Janoskere the le Farizejengere
ucCenika poscinen, ale tire na poscinen?”

19 A o Jezi$ lenge phenda: “Ci 3aj poscinen o
hosci pro bijav, medik hino lenca o terno? Medik
hino lenca o terno, nasti pes poscinen!

20 Ale avena ajse dzivesa, hoj o terno na ela
lenca, a andre ola dZivesa pes poscinena.

21Se niiko na zasivel le neve pochtaneha e chev
pro purane gada, bo palis o nevo pochtan S$aj
odchinel kotor le puranestar a kerela pes mek
bareder chev.

22 A nniko ani na ¢hivel e nevi mol andro purane
cipune gone, bo e nevi mol ¢hingerela e cipa a
Culola avri a o gone Chindona. Ale e nevi mol
pes Chivel andro neve gone.”

O phuciben pal o Sabbat

23 Jekh Sabbat (sombat), sar o Jezi§ dzZalas
pasal e mala, kaj sas sadzimen, leskere ucenika
chudle te ¢hingerel o klasi.

24 O Farizeja leske phende: “Dikh, keren oda,
so nasti keren pro Sabbat!”

25 Ov lenge phenda: “Mek Soha na gendan, so
kerda o David, sar les na sas so te chal a sas
bokhalo ov the leskere manusa?

26 Akor, sar sas nekbareder rasaj o Ebjatar, gela
andro kher le Devleskero a chalas o sentna mare,
so Saj chan Ca o raSaja a niko aver — a dina the
peskere manuSen.”

27 Phenda lenge: “O Sabbat hino kerdo prekal
o manus$ a na o manus prekal o Sabbat!

28 0 Chavo le Manuseskero hino Raj the upral
o Sabbat.”

3

Sastarel o vast pro Sabbat

1 Sar gela pale andre sinagoga, sas ode jekh
manus, saves sas nevladno vast.

2 A kamenas te dZanel i les sastarela avri pro
Sabbat (sombatone), hoj les te den andre.

3 0 Jezi§ phenda ole manuSeske, saves sas
nevladno vast: “ACh kade maskaral!”

* A phucla lendar: “Ci $aj pro Sabbat mistes
te kerel, vaj na? O dZivipen te zachraninel, Ci te

murdarel?” Ale on sas Chit.
> Dikhla pro manusa paSal peste cholaha ale

the pharipnaha, bo sas ajse bijileskere. Phenda

le manuSeske: “Nacirde o vast!” Sar nacirdla,
sastila leske avri a sas ajso sar o dujto vast.

6 O Farizeja pes takoj gele te dovakerel le
Herodijanenca, sar te murdarel le JeZiS.

O Raj sastarel pas o moros

70 JeziS peskere uCeniikenca gela pas o moros.
DZanas pal leste but manuSa andral e Galileja,
Judsko,

8 Jeruzalem, Idumea the Zajordansko. DZanas
pal leste the but nipi andral o Tir the Sidon, bo
Sunde pal oda, so kerel.

9Le uceniikenge phenda: “Pririchtinen mange
e lodka, hoj pes pre ma te na ispiden.”

10 Bo but dZenen sastarda a savore nasvale
pes pre leste ispidenas, bo kamenas pes lestar

te chudel.

11 Sar o nalache duchi les dikhenas, perenas

anglal leste a vriskinenas: “Tu sal o Chavo le
Devleskero!”

12 Ale o Jezi$ lenge zakazinda, hoj niikaske ada
te na phenen avri.

Vicinel le desudujen

13 Paloda o JeZi$ gela pro brehos a vi¢inda pa$
peste olen, saven kamla, hoj te dZan leha. Sar
gele ke leste,

14 kidna peske avri deSudujen, hoj te aven
leha a te bichavel len te vakerel o evanjelium.
ViCinelas len apostola.

15 A dina len autorita te tradel avrile demonen.

16 Kala hine ola deSuduj (12): O Simon (saveske
dina nav Peter),

17 o0 Jakob the leskero phral o Jan, le Zebe-
deoskere Chave (savenge difla nav Boanerges, so
hin prethodo: Le Perumoskere Chave),

18 0 Andrej, o Filip, o Bartolomej, o Matus, o
Tomas, o Jakob le Alfeoskero ¢havo, o Tadeus, o
Simon Kanaansko

19 the o Juda$ ISkarijotsko, savo les palis
zradzinda.

Ruhinen pes pro Sentno Duchos
20 Avle andro kher a pale pes zgele igen but

marllluia. Vasoda len na sas kana mek amni maro
te chal.
21 Sar ada Sunde le JezZiSoskeri famelija, avle,

hoj les te len het, bo phende pre leste, hoj nasada
e godi.

22 O zakorika, save avle andral o Jeruzalem,
phende pre leste, hoj andre leste hin o Belzebul,

savo hino vodcas le demonenge, a hoj leskera
zoraha tradel avri le demonen.

23 O JeziS peske len vi¢inda a chudla lenge te
vakerel andro podobenstva: “Sar Saj tradel o

satan avri le satan? 5
24 Te pes o kraliSagos rozulavela a dzala pre

peste, oda kraliSagos nasti obachela.
25 A te pes o kher rozulavela a dZala pre peste,

oda kher nasti obachela.
26 Avke, te o satan dZala korkoro pre peste a

rozulavela pes, nasti obachela, ale avla leskero
konec.

27 Niko nasti dzal ko zoralo mur$ andro kher
te Corel leskere veci, medik ole zorale mursSes na
phandela. Palis Saj corel avri leskero kher.

28 CacCipen tumenge phenav, hoj savore bini
the o nalache lava, so vakerena o manusSa pro
Del, lenge ela odmukle.

29 Ale oleske, ko pes ruhinel pro Sentno
Duchos, na ela Soha (1iikda) odmuklo, ale leskero
binos achela pre leste furt.”

30 Bo phenenas: “Hin andre leste nalacho
duchos.”

Le JeZisoskeri daj the phrala
31 Avla leskeri daj the leskere phrala, aCchenas

avri a dine les te vicinel. 5
32 BeSenas paSal leste but manuSa a phende

leske: “Tiri daj the tire phrala tut roden.”

33 Ov lenge odphenda: “Ko hin miri daj a ko
hin mire phrala?”

34 Visalila ke ola, save leha beSenas, sikada
pre lende a phenda: “Dikhen, miri daj the mire
phrala.

35 Bo sako, ko kerel le Devleskeri vola, hino
miro phral, miri phen the miri daj.”

4

O podobenstvo pal o star phuva
1.0 Jezi$ chudla pale te sikavel paS o moros.
A va$ oda, hoj pes zgele igen but manusa, ov

gela andre lodka a o manusa sas pre phuv pas o
MOoros.

2 Sikavelas len but andro podobenstva a andre
peskero sikaviben lenge vakerelas:

3 “Sunen, gela o manu$ te rozchivkerel o
semena.

4 Sar rozchivkerelas, varesave pele paS o
drom. Avle o ¢irikle a chale oda.

5 Aver pele pro baruno than, kaj len na sas but
phuv a sig barile, bo na gele but tele andre phuv.

6 Ale sar avla avri o kham, zlabarelas len a
Sucile avri, bo na sas len korenis.

7 Aver pele andro kandre (kraki) a sar o kandre
barile, tasade len a na sas lendar chasna.

8 Aver pele andre lachi phuv, baronas a ande
chasna. Varesave tranda (30), varesave Sovardes
(60) a varesave Sel (100).”

9 A phenda lenge: “Kas hin kana pre ada, hoj
te Sunel, mi Sunel!”

Soske sikavel andro podobenstva

10 Sar sas korkoro, phucle lestar o deSuduj (12)
apoStola the okla, save sas pa$ leste, pal oda
podobenstvo.

11 Ov lenge phenda: “Tumenge hin dino te
achalol o garude veci andral o kraliSagos le

Devleskero, ale kolenge, save hine avri, pes
sikavel savoro andro podobenstva,

12 hoj te dikhel dikhena, ale na dikhena; te sunel
sunena, ale na achalona, hoj pes te na visaren a
te na el lenge odmukle o bini.”

Vakerel avri o podobenstvo

13 O Jezi$ phucla lendar: “Te na achalon kada
podobenstvo, sar palis achalona savore okla
podobenstva?
| 14 0 semena, so rozc¢hivkerelas o manus, hin o
av.

15 Ola, savenge hino sadzimen o lav pa$ o
drom, hine ola, save Sunena o lav, ale o satan
takoj avel a lel avri o sadzimen lav.

16 QOla, savenge hino sadzimen pro baruno
than, hine ola, save takoj radiSagoha prilen o lav,
sar les Sunen,

17 ale likeren avri Ca pre varesavo ¢asos, bo
nane len korenis. Palis, sar avel o pharipen vaj
pre lende o manusa dzan vas o lav, takoj oddzan
le pacabnastar.

18 Aver, savenge hino sadzimen andro kandre,
Sunen o lav,

19 ale o pharipena andre kada dZivipen the o
klamiSagos pal o barvalipen the aver Zadosci,
so aven andro jilo, tasaven o lav a nane lestar
chasna.

20 A aver, savenge hine sadzimen andre lachi

phuv, Sunen o lav, prilen les andro jilo a

anen chasna - varesave tranda (30), varesave
Sovardes (60), varesave Sel (100).”

O podobenstvo pal e momeli

21Phenda lenge: “Ci pes anel e momeli pre oda,
hoj la te garuven tel e piri abo tel o hados? Ci na
pre oda, hoj la te thoven pro momelaris?

22 Bo ni¢ nane garudo, so pes na sikavela
jekhvar avri. Savoro, so hin zauchardo, avela

avri andro svetlos. _ _
23 Te hin varekas kana, hoj te Sunel, mi Sunel!”

24 A phenda lenge: “Sunen miStes! Sava
miraha merinen, ajsaha tumenge ela merimen
a mek pes tumenge pridela.

25 Bo kas hin, oles mek ela dino, a kas nane,
olestar pes lela mek oda, so les hin.”

O podobenstvo pal o horcicno semenos

26 Ov phenda: “Le Devleskere kraliSagoha
hin avke, sar te ilahas o manu$ o semenos a
sadzindahas les andre phuv.

27 Raci dzal te sovel, tosara ustel a o semenos
pes pucinel avri a barol, ani korkoro na dzanel
sar.

28 Bo e phuv del ulipen korkori pestar — eSeb
(perso) o phus, palis o klasos a palis but diva
andro klasos.

29 A sar dobarol o div, takoj pes bichavel te
kosinel, bo avla e Zatva.”

30 Palis phenda: “Ke soste pripodobninava le
Devleskero kraliSagos, vaj save podobenstvoha
tumenge sikavava?

31 Hin sar horc¢i¢no semenos, savo pes sadzinel
a hino nekcikneder maskar savore semena pre
phuv.

32 Ale sar pes sadzinel, chudel te barol a hino
nekbareder maskar savore rastlini a hin les ajse

bare konara, hoj o ¢irikle peske Saj beSen andre
leskero cinos.”

330 JeziS lenge vakerelas o lav andro but kajse
podobenstva — ajci, keci $aj achalonas.

34 No, le manusenge bi o podobenstva na vak-
erelas, ale sar sas korkoro peskere ucenikenca,
lenge phenelas avri sa.

Zaachavel e balvaj pro moros

35 Oda dzives, sar zaracila, o JeZi§ lenge
phenda: “Aven dzZas pre dujto sera le mo-
roskeri.”

36 Odgele paSal o nipi a le JeZiS ile peha pre
lodka. DZanas leha the aver lodki.

37 Jekhvareste avla bari burka la balvajaha.
O vini demkerenas andre lodka avke, hoj pes
pherarelas le paneha.

38 O JeZziS sovelas peske pre pernica (zahlavkos)
palal andre lodka. UStade les a phende leske:
“Ucitelina, tuke hin jekh, hoj kade meraha?”

39 Ov ustila a rozkazinda la balvajake the le
moroske: “Preach, chit!” E balvaj preachila a
sas igen Chit.

40 Palis lenge phenda: “So tumen avke daran?
Mek furt tumen nane pacaben?”

41 Ale on pes igen daranas a phenenas jekh
avreske: “Ko hino ov, hoj les e balvaj the o moros
Sunen?”

)

O zaphandlo manus andre Gadara
1Pregele prekal o Galilejsko moros pre oki sera
a doavle andre phuv Gadara.

2 Takoj, sar o JeZi$ gela avri andral e lodka,
avla paSal o hrobi ke leste jekh manus, andre
savo sas nalacho duchos.

3 0v beSelas andro hrobi a niko les imar ani le
lancenca nasti phandelas.

4Bo sas buterval phandlo le lancenca the le pu-
tenca pro vasta the pro pindre, ale ¢hingerelas
o lanci a phagerelas o puta. Niko na dZanelas so
leha te kerel.

5 Furt raci the dZivese kerelas vika pro brehi
the pas o hrobi a korkoro pes marelas le barenca.

6 Sar dikhla le JeZi§ dural, denaSelas ke leste,
pela pro khoca
7 a vriskinda zorale hangoha: “So man hin

tuha, Jezis, Chavo le Nekbaredere Devleskero?
Le vera anglo Del, hoj man na trapineha!”

8 Bo o Jezi$ leske phenda: “Nalacho duchona,
dZa andral leste avri!”

9 Avke o JeZiS lestar phucla: “Sar tut vi¢ines?”
Odphenda leske: “Miro nav hin Legion, bo sam
igen but.”

10 A igen les mangenas, hoj len te na tradel
andral odi phuv avri.

11 Ode paSes pro brehos sas but bale andro
stados

12.a 0 demona les mangenas: “Bichav amen
andre kale bale, hoj te dZzas andre lende.”

13 O JeZiS lenge takoj domukla a o nalache
duchi gele avri andral o manu$ andro bale. Calo
stados, vaj duj ezera (2 000) bale, denaSenas tele
le brehoha andro moros a taSlile.



MAREK 5:14 Xvi MAREK 5:24

14 Ola dZene, save pasinenas le balen, denasle
a phende ada avri andro foros the pro mali a o
manusa avle te dikhel, so pes achila.

15 Sar avle ko Jezi$ a dikhle oles, andre savo sas
oda Legion, hoj beSel a hino urdo andro gada a
hino pas e godi, predarandile.

16 Ola, save ada dikhle, vakerenas lenge, so pes
achila oleha, andre savo sas nalache duchi, the
le balenca.

17 Avke mangenas le JezZi§, hoj te dzal avri
andral lengeri phuv.

18 Sar dzalas o Jezi§ andre lodka, mangelas les
oda manus, Ci Saj dZal leha.

19 O JeZiS leske na domukla, ale phenda leske:
“DZa khere ke tiri famelija a phen lenge avri,
save bare veci tuke kerda o Raj the savo lachipen
tuke presikada.”

20 Gela a chudla te vakerel andro Dekapolis,
save bare veci leske kerda o JeZiS; a savore pes
Cudalinenas.

E Jairoskeri ¢hajori the e nasvali dZuvli

21 Sar pale preplavinde pre oki sera le mo-
roskeri, avle ke leste paS o moros igen but
manusa.

22 Avla ko Jezi§ o Jairus, jekh vodcas andral e
sinagoga. Sar les dikhla, pela pa$ leskere pindre

23aigen les mangelas: “E ¢hajori mange merel.
Mangav tut, hoj te aves te thovel pre late o vasta,
hoj te sastol avri a te dzivel.”

24 Avke o JeZi$ odgela leha. DZanas pal leste
igen but manusa a ispidenas les pal savore seri.

25 Sas ode jekh dzuvli, savi sas deSuduj (12)
bers nasvali pro dZuvlikano nasvaliben.

26 Dina savore peskere love avri le doktorenge
a igen but lendar cerpinda, no na sas lake feder,
ale Ca furt goreder.

27 Sar Sunda pal o JezZi§, oj avla maSkar o
nipi ko JeZi$ palunestar a dotkninda pes leskere
ruchostar.

28 Bo phenda peske: “Ca te man leskere
ruchostar dotkininava, sastuvava avri.”

29 Takoj lake preachila o rat te dzal andral o
telos a Sunda andre peste, hoj hini avrisastardi
le nasvalibnastar.

30 O Jezi§ takoj dZanla, hoj lestar e zor gela
avri, visalila ko manuSa a phucla: “Ko pes
dotkninda mire ruchostar?”

31 O ucenika leske odphende: “Se dikhes,
hoj tut o manusa ispiden pal savore seri, a tu
phuces: ‘Ko pes mandar dotkninda?’ ”

32 Ale o Jezi$ dikhelas paSal peste, hoj te dikhel,
ko ada kerda.

33 E dZuvli izdralas daratar — bo dZanelas, so
pes lake achila — pela angle leste pro khoca a

phenda avri calo Cacipen.

34 Ov lake phenda: “Chaje miri, tiro pacaben
tut sastarda. DZa andro smirom. Av sasti andral
tiro nasvaliben.”

35 Medik ov laha vakerelas, avle o nipi khatar
o Jairoskero kher a phende leske: “Tiri Chajori
imar mula. De smirom le Ucitelis.”

36 Sar o JeZi§ Sunda, so le Jairoske vakerde,
phenda leske: “Ma dara tut, ¢a paca!”

37 Palis na domukla niikaske pal peste te dzZal,
Ca le Peteriske, Jakoboske the leskere phraleske,
le Janoske.

38 Avle andro kher ko Jairus a dikhle ode but
manusen, save roven a keren bari vika.

39 0 JeZiS gela andre a phenda lenge: “Soske
keren vika a roven, se e Chajori na mula, oj Ca
sovel!”

40 A asanas lestar. No ov tradna savoren avri,
ila la Chajorakera da the le dades the olen, save
sas leha, a gele pre oda than, kaj paSlolas e
Chajori.

41 Chudla la ¢hajorakero vast a phenda lake:
“Talitha kumi!” Oda pes prethovel: “Chajorije,
tuke phenav, usti!”

42 E Chajori takoj ustila a phirelas — sas lake
deSuduj berS — a savore pes igen ¢udalinenas.

43 Ale o JeZzi$ lenge zakazinda, hoj nnikaske oda
te na vakeren. Palis lenge phenda, hoj la te den
te chal.

6

O JeZis andro Nazaret

1Palis odgela odarik a avla andre peskero gav,
kaj barila avri, a leskere ucenika dzanas leha.

2 Sar sas o Sabbat (sombat), chudla te sikavel
andre sinagoga. Sas ode but dZene a sar
les Sunde, Cudalinenas pes a phenenas peske:
“Khatar les hin kada? Khatar les hin kajsi godi?
Sar kerel peskere vastenca ajse zazraki?



MAREK 6:3 Xix MAREK 6:12

3 Ci nane ov o tesaris? Ci nane la Mariakero
¢havo the o phral le Jakoboske, Jozefoske, Ju-
daske the le Simonoske? A ¢inane leskere pheria
amenca?” A na pacanas andre leste.

4 0 JeziS lenge phenda: “O prorokos hino bi
e paciv Ca andre peskero gav a maSkar peskere
paSutne the famelija.”

5 Nasti ode kerda nisave zazraki, Ca oda, hoj
pre varesave nasvale thoda o vasta a sastarelas
len.

6 Cudalinda pes, hoj o manuSa na pacan. Palis
phirelas andro pasSutne gava te sikavel.

Bichavel avri le desuduje uceriiken

7Vicinda ke peste le deSudujen (12) a chudla
len te bichavel avri po duje dZenen. Dina len
autorita upral o nalache duchi.

8 Prikazinda lenge: “Len peha ¢a e paca pro
drom a ni¢ aver — ani maro, ani love andro
sirimos, ani zajdica.

90 sandalki Saj uren pro pindre, ale buter gada
peha na len.”

10 Phenda lenge: “Achen andre ajso kher, kaj
tumen lena, dZi akor, medik na dZana avri andral

oda foros. _
11 Te tumen andre varesavo than na prilena,

ani na kamena te Sunel, dzan odarik het a o
prachos pal o pindre keren tele sar svedectvo pre
lende.” [“Catipen tumenge phenav, hoj feder ela
pro sudno dZives le forenge Sodoma the Gomora,
sar ole foroske.”]

12 On gele avri a kazinenas, hoj o manusa te
keren pokanje.

13 Tradenas avri but demonen a makhenas but
nasvalen le olejoha a sastarenas len.

O Jan Krstitel merel

14 O kralis Herodes Sunda pal o JeZi§, bo
vSadzik pal leste vakerenas a phenenas: “O Jan
Krstitel ustila andral o meriben, vaSoda andre
leste hin adi zor te kerel zazraki.”

15 Aver phenenas pro JeZis, hoj hino Elia§, mek
aver phenenas, hoj hino ajso prorokos sar jekh
le ¢irlatune prorokendar.

16 No sar oda Sunda o Herodes, phenda: “Oda
hin o Jan, kaske odChindom o Sero. Ov ustila
andral o meriben!”

17Bo o Herodes diria le Jan te zalel a te thovel
andre bertena. VaSoda, hoj o Herodes achila
te dzivel le Filiposkera peskere phraleskera
romnaha,

18 0 Jan dovakerelas le Herodesiske: “Nasti
dZives le phraleskera romnaha!”

19 VaSoda e Herodijada chalas choli pro Jan a
kamelas les te murdarel, ale nasti.

20 Bo o Herodes pes daralas le Janostar, bo
dzanelas, hoj hino cacipnaskero the sentno
murs a chraninelas les. Rado les Sunelas, ale
na dZanelas, so peske pal oda te gondolinel.

21 Ale jekh dZives oj Saj kerda vareso: Sas le
Herodesiske o ber3a a ov kerda e hoscina prekal
peskere generala a velitela the prekal o anglune
manusSa andral e Galileja.

22 Sar avla andre e chaj la Herodijakeri a
khelelas, sas ada pre dzeka le Herodesiske the
olenge, save leha sas pre hoscina. O Kkralis

phenda la chake: “Mang mandar, so ¢a kames,

a dava tuke!” _
23 A dina la lav: “Lav vera, hoj so mangeha,

dava tut, dzi jepas mire kraliSagostar.”

24 Oj gela avri pal peskeri daj a phucla latar:
“So mange lestar te mangav?” E daj lake
odphenda: “Le Janoskero Krstiteliskero Sero.”

25 Palis e cChaj takoj sidarelas ko kralis
a mangla lestar: “Kamav, hoj mange takoj
akana te anes pre tacka o Sero le Janoskero
Krstiteliskero.”

26 O kralis achila smutno, ale vas odi vera, so
la dinla, anglo manusa, save sas pre hoscina, na
kamla lake te odphenel.

27 Avke o kralis takoj bichada le katos a
prikazinda, hoj te anel le Janoskero Sero. O katos
gela, od¢hinda leske o Sero andre bertena

28 a anda o Sero pre tacka la Chake. A e ¢haj
dina peskera dake.

29 Sar oda Sunde le Janoskere uceniika, avle, ile
leskero telos a thode les andro hrobos.

Calarel pandZ ezere manusen

30 O apostola pes pale zgele le JeZiSoha a vak-
erenas leske savoro, so kerenas the sikavenas.

31 Phenda lenge: “Aven, dZas korkore pre
varesavo omuklo than, hoj tumenge sikra te
odpoCovinen.” Bo furt ajci manuSa ke lende
avenas a oddzanas, hoj len na sas ani kana te

chal.
32 Avke gele la lodkaha varekaj pre omuklo

than, hoj te aven korkore.
33 Ale but nipi len dikhle, hoj dZzan het a avle
pre oda, kaj dZan. VaSoda but dZene andral

savore gavora odarik gele pro pindre a doavle
pre dujto sera angle lende.

34 Avke, sar avla o JeZi§ avri andral e lodka,
dikhla ode but nipen a sas leske pharo pre lende,
bo sas sar o bakrore bi o pastjeris. A chudla len
te sikavel but veci.

35 Sar imar sas but ori, avle ke leste leskere
uCenika a phende leske: “Pre kada than nane
ni¢ a imar hin but ori.

36 Rozmuk len, hoj te dZan andro gava the
andro fori peske te cinel vareso te chal.”

37 Ale ov lenge odphenda: “Tumen len den te
chal!” Phende leske: “Kames, hoj te dzas a te
cinas maro va$ o duj 3el (200) denara™ a te das

len te chal?” . . _
38 Ov lendar phucla: “Keci tumen hin mare?

DZan te dikhel!” Sar pes dodZanle, phende leske:
“PandZ mare the duj ribi.”

39 Palis lenge phenda, hoj peske te beSen pre
zeleno Car andro partiji.

40 Avke beSle peske andro partiji po Sel (100)
the po penda (50).

41 Palis ila ola pandZ mare the duj ribi, dikhla
pro nebos, pozehninda, phagerelas o mare a
delas le ucenikenge, hoj te poden le manuSenge.
The ola duj ribi rozulada savorenge.

42 Chale savore a calile.

43 No ole marendar the ribendar mek achila a
0 ucenika kidle upre deSuduj (12) pherde bare
koSara. _ 5

44 O murSa, save chale, sas vaj pandZ ezera (5
000) mursa.

* 6:37 0da hin berseskero pociniben.

O Raqj phirel pal o moros

45 Takoj paloda bichada o JeZi§ peskere
uCeniken, hoj te dZan la lodkaha anglal leste
andre Betsaida pre dujto sera le moroskeri,
medik ov premukela le manusen.

46 Sar odgela lendar, gela pro verchos pes te

modlinel. 5
47 Sar zaracila, sas e lodka maskar o moros a
korkoro o Jezi$ sas pre phuv.

48 O Jezi$ dikhla, hoj pes o ucenika trapinen le
veslenca, bo e balvaj phurdelas pre lende, avke
avla ke lende, sar imar vidnisalolas, no mek sas
ratT. Phirelas pal o moros a kamla pasal lende te
predZal.

49 Ale sar les dikhle te phirel pal o pani,
vriskinde, bo gondolinde, hoj dikhen varesave

mules. _ _
50 Savore les dikhle a darandile. Ale takoj o

JeZis prevakerda ke lende: “Ma izdran! Me som.

Ma daran tumen!” .
51 Gela paS lende andre lodka a e balvaj

preachila. A igen pes ¢udalinenas,
52po na achalile akor, sar pes achila o zazrakos
le marenca, bo lengere jile sas zaphandle.

Sastarel andro Genezaret
53 Sar pregele o moros, avle andro Genezaret a

ode priphandle e lodka.

>4 Soca avle avri andral e lodka, o manusa les
prindZarde.

>5 Rozdenasle pes pal cali odi phuv a anenas
le nasvalen pro noSitki ode, kaj Sunenas, hoj o
JeZis hino.

T 6:48 Oda sas maskar o trin the Sov ori.

56 VSadzik, kaj dzalas, anenas ke leste le
nasvalen avri pro ulici — andro gava, vaj andro
fori, vaj pre mala. A mangenas les, Ci pes Saj
dotkninen Ca leskere gadendar, a savore, save
pes dotkninde, sastile avri.

7

So melarel le manuses .
10 Farizeja the varesave zakoriika, save avle

andral o Jeruzalem, pes zgele pas o JeZis.

2 Dikhle, hoj le JeZiSoskere ucenika chan o
maro melale vastenca, bo na thode (morde) len
avke, sar o Farizeja phenenas, hoj kampel te
kerel. 5

3 Bo o Farizeja the savore Zidi dolikeren oda,
so varekana kerenas o tradiciji le phurendar, hoj
medik na thovenas mistes o vasta, na chanas.

4 A te aven pal o placos, na chan, medik pes
na thoven. Preile le phurendar the but aver
tradiciji, ajse sar oda: Sar te thovel avri o pohara,
kuca, pira the o medune grati.

5> Avke o Farizeja the o zakonika lestar phucle:
“Soske tire uCenika na dolikeren o tradiciji le
phurendar a chan o maro le melale vastenca?”

6 Odphenda lenge: “Tumen dujemujengere,
miStes pal tumende prorokinelas o Izaias, avke
sar hin pisimen:

‘Kala nipi man lasaren le mujeha, ale lengero
jilo hino mandar dur.
7 Hijaba man lasaren, bo sikaven o sikaviben,

so hin le manusendar.’ _ .
8 Bo omuklan le Devleskero prikazanje a

dolikeren le manuSengere tradiciji.”

9 A phenda lenge: “Le Devleskero prikazanje
Cerinen vas tumare tradiciji.

10 Bo 0 Mojzi$ phenda: ‘De paciv tira da the le
dades! A oda, ko kosel la da the le dades, musinel
te merell’

11 Ale tumen phenen: ‘Sako, ko phendahas

la dake abo le dadeske: Oda kotor mire bar-
valipnastar, so Saj dinnomas tumenge, thodom
pre sera le Devleske,’

12 a palis leske imar na domuken nic te kerel
prekal e daj the prekal o dad.

13 Kajse tradicijenca, so likeren a poden
dureder, musaren le Devleskero Lav. A but ajse
veci keren!”

14 palis vitinda ke peste le nipen a phenda
lenge: “Sunen man savore a achalon!

15 Le manuses na melarel oda, so chal, ale oda,
so avel avri andral leskero jilo.

16 [Te hin varekas kana, hoj te Sunel, mi
Sunel!]”

17 Sar odgela le manuSendar a gela andro
kher, leskere ucenika lestar phucle pal oda
podobenstvo.

18 A phenda lenge: “So ani tumen na achalon?
Na achalon, hoj ni¢, so avel avral a dZal andro
manus, les nasti melarel?

19 Bo oda na dZal andre leskero jilo, ale Ca
andro per a palis dzal avri.” Aleha o Jezi$
phenda, hoj dojekh chaben hino zZuZo.

20 A phenda: “Oda, so avel avri andral o
manus, oda les melarel.

21 Bo andral o manu$ - andral leskero jilo -
avel nalacho gondoliSagos, te kerel lubipen, te
murdarel, te ¢orel,

22 te paSslol avre romiienca, te kamel o bar-
valipen, o nalacChipen, te klaminel, nisostar pes
te na ladzal, te zavidzinel, te ruhinel pes, te el
barikano a te kerel o dilinipen.

23 Savore kala nalache veci aven andral o jilo
a melaren le manusen.”

O pacaben la dZuvlakero

24 Ustila a gela odarik pa$ o fori Tir [the Sidon].
Gela andro kher a na kamla, hoj pes ada vareko
te dodzanel, ale nasti pes garuda.

25 Takoj Sunda pal leste jekh dZuvli, sava sas
Chajori, andre savi sas nalacho duchos. Oj avla
a pela pas le JeZiSoskere pindre.

26 Sas Grekina a sas andral e phuv Fenicija
andre Sirija. Mangelas les, hoj te tradel avri le
demonos andral lakeri ¢hajori.

27 Ale o JeZziS lake phenda: “Domuk, hoj eSeb
(perso) te calon o Chave, bo nane Sukares te lel le
Chavenge o maro a te ¢hivel les le rikonorenge.”

28 Ale oj leske odphenda: “He Rajeja, ale the o
rikonore chan telal o skamind o truSini, so peren
le chavendar.”

29 Phenda lake: “Va$ oda lav, so phendal, dZa!
O demonos imar gela avri andral tiri ¢haj.”

30 Sar gela andre peskero kher, arakhla peskera
Chajora te paSlol pro hados a o demonos imar
gela andral late avri.

O kasuko the Sepetlivo manus

31 Palis gela het paSal o Tir prekal e phuv
Sidon. A odarik gela pasal e phuv, so pes vicinel
Dekapolis, ko Galilejsko moros.

32 A ande ke leste manuses, savo sas kasuko
the igen Sepetlivo, a mangenas les, hoj te thovel

pre leste o vasta.

33 0 JeziS les ila paSal o nipi sikra dureder,
thoda peskere anguSta andre leskere kana,
Chungarda a dotkininda pes leskera Chibatar.

34 Palis dikhla pro niebos, pharipnaha peske
vzdichninda a phenda: “Effatha!” So hin: “Phun-

drav tut!”
35Takoj pes phundrade leskere kana the leskeri

Chib a vakerelas imar Zuzes.

36 O JeziS prikazinda le manuSenge, hoj ada
te na vakeren nikaske. Ale so buter lenge
prikazinelas, on mek buter vakerenas.

37Igen pes Cudalinenas a phenenas: “Sa kerel
miStes! Kerel, hoj o kaSuke Sunen a o neme
vakeren!”

8

Calarel star ezere manusen
1 Andre ola dZivesa, sar sas pale zgele but

manusa a na sas len so te chal, o JeziS viinda
ke peste le uCeniken a phenda lenge:
2 “Pharo mange hin va$ kala manusa, bo imar

trin dZivesa hine manca a nane len so te chal.
3 Te len bichavava khere bokhalen, odperena

pal o drom, bo varesave avle dural.”

4 0 ucenika leske odphende: “Ko pre kada
omuklo than Saj dochudel maro, hoj te calarel
kajci manusen?”

> Ale phucla lendar: “Keci tumen hin mare?”
Odphende leske: “Efta.”

6 Rozkazinda le manuSenge, hoj peske te
beSen pre phuv. Ila ole efta mare, palikerda
le Devleske, phagerelas a podelas o maro le
uCenikenge, hoj on te poden le manuSenge. A
kerde avke.

7 Sas len the varesave cikne ribi, the va$ ola
palikerda a phenda, hoj len te poden.

8 Avke chanas a calile. Olestar, so achila, kidle
upre efta koSara.

9 Ola, save chanas, sas vaj Star ezera (4 000)
manusa. Palis len bichada het,

10 a takoj gela le ucenikenca andre lodka a
avla andre phuv Dalmanuta.

O Farizeja mangen znamerije

11 Avle pasSs leste o Farizeja a chudle pes leha te
kerel. Mangenas lestar znamenije andral o niebos
a oleha les probalinenas (skuSinenas).

12 Phares peske vzdichninda andro duchos
a phenda: “Soske kala manuSa mangen
znamenje? Cacipen phenav tumenge, hoj kale
manusenge na ela dino nisavo znamenje.”

13 Mukla len ode, gela pale andre lodka, a
pregela pre oki sera le moroske.

O phuciben pal o kvasos
14 Andre lodka len sas c¢a jekh maro, bo
bisterde peha te lel.
15 O JeZiS lenge dovakerelas: “Merkinen tu-
menge pre le Farizejengere the le Herodesiskere
drozdi!”

16 Palis vakerenas maSkar peste: “VaSoda
vakerel, bo nane amen maro.”

17 O Jezi§ dZanelas, so vakerenas a phenda
lenge: “Soske pal oda vakeren, hoj nane tumen
maro? So mek furt na achalon? Hine tumare jile
zaphandle?

18 Hin tumen jakha — a na dikhen? Hin tumen

kana - a na Sunen? Soske bisterdan: 5
19 Sar ola pandZ mare rozulavavas maskar o

pandz ezera (5 000) manusa, keci pherde koSara
kidnian upre olestar, so achila?” Phende leske:
“DeSuduyj (12).”

20 “A sar ola efta mare rozulavavas maskar o
Star ezera (4 000) manuSa, keci pherde koSara
kidiian upre olestar, so achila?” Odphende:
“Efta.”

21 A phenda lenge: “So mek furt na achalon?”

Sastarel le kores andre Betsaida
22 Palis avle andre Betsaida. Ande ke leste
jekhe kores a mangenas les, hoj pes lestar te

dotkninel. , - .
23 0 JeziS chudla le kores vastestar a ila les avri

andral o gav. Ode leske le Slinenca makhla o
jakha, thoda pre leste o vasta a phucla lestar:

“Dikhes vareso?”
24 O koro dikhla upre a phenda: “Dikhav le

manusSen, ale dichon avri sar stromi, so phiren.”
25 O JeZzi§ pale thoda pre leskere jakha o vasta
a chudla te dikhel. O koro avke sastila avri, hoj

dikhelas savoro zZuzes. , 5
26 Bichada les khere a phenda leske: “Ma dza

andre oda gav [ani pal oda ma phen nikaske!]”
O Peter viznavinel, ko hin o JeZis

27 Palis gela o Jezi§ le ucenikenca andro
gavora andre phuv Cezarea Filiposkeri. Pal o
drom lendar phucla: “So pal mande phenen o
manusa? Ko phenen, hoj som?”

28 Odphende leske: “Jekh phenen, hoj sal o Jan
Krstitel, aver, hoj o Elia$, a pale aver, hoj sal jekh
le prorokendar.”

29 Ov lendar phucla: “Ko phenen tumen, hoj
som?” O Peter leske odphenda: “Tu sal o
Kristus!”

30 No prikazinda lenge, hoj fiikaske pal leste te
na phenen avri.

O JeZis vakerel pal peskero meriben

31 Palis len chudla te sikavel, hoj o Chavo
le ManuSeskero musinela but te cerpinel a te
el odchido le phurederendar, le nekbaredere
raSajendar the le zakonikendar a hoj musinela
te merel a pal o trin dZivesa te uStel andral o
meriben.

32Vakerelas lenge pal oda phundradones. Akor
0 Peter les ila pre sera a chudla leske te dovak-
erel.

33 Ale o Jezi§ visalila, dikhla pro uceniika a
pokarhinda le Peter: “Dza mandar het, Satan, bo
na gondolines pre le Devleskere veci, ale pre le
manuseskere!”

Sar te dZal pal o JeZis

34 Palis viCinda ke peste le manuSen the le
uCeniken a phenda lenge: “Te kamel vareko te
avel pal ma, mi zaprinel pes. Mi lel pre peste
peskero kerestos a mi avel pal ma.

35 Bo sako, ko kamel te zachraninel peskero
dZivipen, naSavela les, ale ko naSavela
peskero dzZivipen va$ ma the vas$ o evanjelium,
zachraninela les.

36 Bo so hin le manuses olestar, te dochudela
calo svetos, ale o dZivipen nasSavela?

37 So o manus $aj del va$ peskero dZivipen?

38 Bo va$ dojekh, ko pes ladZala va$ ma the vas
mire lava andre kada lubikano the binosno sve-
tos, pes ladzala the o Chavo le ManusSeskero, sar
avela le sentne anjelenca andre slava peskere
Dadeskeri!”

9

1 0 Jezi$ lenge phenda: “Cafipen tumenge
phenav, hoj tumendar, save kade aChen, hine
varesave, save na dikhena o meriben, medik na
dikhena le Devleskero kraliSagos te avel andre
zZor.”

O JeZis pes Cerinel andre slava

2 Pal o Sov dzives o JeZiS ila peha le Peter, le
Jakob the le Jan a sas korkore pro uco verchos.
Ode pes anglal lende Cerinda.

3 Leskere gada sas parne sar jiv — ajse parne,
hoj 1ni¢ pre phuv len na kerdahas parneder.

4 A sikada pes lenge o Elia§ the o Mojzi§ a
vakerenas le JeziSoha.

5> Akor phenda o Peter le JeziSoske: “Rajeja,
miStes amenge hin kade! Keras trin stani — tuke
jekh, le MojziSoske jekh the le EliaSoske jekh.”

6 O Peter na dzZanelas, so te phenel, bo igen
predarandile.

7 Jekhvareste avla e chmara, zaucharda len a
andral e chmara prevakerda ke lende o hangos:
“Kada hin miro Chavo, saves kamav. Les
Sunen!”

8 Takoj sar pes obdikhle, imar na dikhle pa$
peste nikas, Ca le JeziS korkores.

9 Sar avenas tele pal o verchos, phenda lenge
o JeZi$, hoj oda, so dikhle, nikaske te na vakeren
avri, medik o Chavo le Manuseskero na ustela
andral o meriben.

10 On dolikerde oda, so lenge o JeZi$
phenda, ale phucCenas jekh avrestar: “So oleha
gondolinel, sar phenel, hoj usStela andral o
meriben?”

11 A phucle lestar: “Soske phenen o zakonika,
hoj eSeb (perSo) musSinel te avel o Elias?”

12 Ov lenge odphenda: “Cacipen hin, hoj o
Elias avela eSebno a prikerela sa. Ale soske
hin pisimen pal o Chavo le Manuseskero, hoj
musSinela te el od¢hido a but te cerpinel?

13 Phenav tumenge, hoj o Elia$ imar avla, ale
kerde leha, so kamle, avke sar pal leste hin
pisimen.”

Tradel avri le nalache duchos andral o

¢havoro

14 Sar avle pale pa$ o ucenika, dikhle pasal
lende but manusSen a hoj varesave zakonika pes
lenca vesekedinen.

15 Ola manuSa, sar dikhle le JeZi§, igen
radisalonas a avle les te pozdravinel.

16 O JeziS lendar phucla: “Pal soste pes lenca
vesekedinen?”

17 Jekh ole manuSendar leske odphenda: “Ra-
jeja, andom ke tu mire ¢has, bo hin andre leste
o nemo duchos a nasti vakerel.

18 VSadzik, kaj pre leste oda avel, ¢hivkerel
leha, marel leske pro muj o peni, randel le

dandenca a achel sar kasSt. Phendom tire
uCenikenge, hoj les te traden andral leste avri,

no nasti oda kerde.” )

19 O JeZiS lenge odphenda: “O, manusSale bi
0 paCaben! Mek dzi kana tumenca avava?
Dzi kana tumen mek zlikerava? Anen les ke
mande!”

20 Ande les pas leste a sar oda duchos dikhla
le JeZis, chivkerelas le ¢havoreha. Ov pela pre
phuv, kulinelas pes a pro muj leske marelas o
peni.

21 O JeZziS phucla leskere dadestar: “Kanastar
hino ajso?” Ov odphenda: “Ciknorestar.

22 Buterval les ¢hivelas andre jag the andro
pani, hoj ¢a les te murdarel. Te Saj vareso keres,
av jileskero ke amende a pomozin amenge.”

23 0 Jezi$ leske odphenda: “Soske phenes: ‘Te
Saj?’ Oda, ko pacal, savoro Saj kerel!”

24 Ole ¢haveskero dad takoj zvi¢inda: “Pacav,
Rajeja! PomoZin mange, hoj feder te pacav!”

25 Sar o JeZziS dikhla, hoj pes mek buter manusa
skiden, pokarhinda ole nalache duchos a phenda
leske: “Tu nemo the kaSuko duchona, prikazinav

tuke: Av andral leste avri a Soha buter andre
leste ma dza!”

26 0 duchos leha chivkerelas, vriskinelas a
palis gela avri. O Chavoro sas sar mulo, vasoda

but dZene phende, hoj mula.



MAREK 9:27 XXXIV MAREK 9:37

27 Ale o JeZiS les chudla vastestar, hazdna les a
ustila.

28 Sar o Jezi§ avla andro kher a imar sas
korkore le uCenikenca, phucle lestar: “Soske les

amen nasti tradnam avri?”, -
29 Odphenda lenge: “Kajse demonen nasti te

tradel avri, ¢a la modlitbaha [the le postoha].”

Dujtovar vakerel pal peskero meriben

30 Palis gele het odarik a dZanas pasal e
Galileja. O JeziS na kamelas, hoj alestar vareko
te dzanel. = '

31 Bo le uceniken sikavelas a phenelas lenge:
“O Chavo le Manuseskero ela dino andro _vasta
le nipenge a murdarena les, ale pro trito dzZives

uStela andral o meriben.”
32 0 ucenika na achalonas ole laveske, ale te
phucel lestar pal oda pes daranas.

O Raqj sikavel, ko hin bareder

33 Avle andro Kafarnaum. Sar sas_andro
kher, phucla lendar o Jezis: “Pal soste vakerelas

maskar peste, sar avahas pal o drom?”

34 Ale on sas Chit. Bo sar avenas pal o drom,
vakerenas pal oda, ko hin lendar nekbareder.

35 0 JeziS peske besla, vifinda le deSudujen a
phenda lenge: “Oda, ko kamel te el eSebno, mi
el posledno a mi sluZinel savorenge.”

36 Palis ila Chavores a achada les maskar
lende. Sar les ila pro vasta, phenda:

37 «“Sako, ko prilela jekhes kajse ¢havorendar
andre miro nav, man prilel. A sako, ko man
prilel, na man prilel, ale Oles, ko man bi¢hada.”

Ko na dZal pro JeZis, hino leha

38 O Jan leske phenda: “Rajeja, dikhlam vare-
save manuses, sar andre tiro nav tradelas avri
le demonen a na domukahas leske ada, bo na
phirel amenca.”

39 Ale o JeZi§ lenge phenda: “Ma braininen
leske! Bo niko, ko kerel andre miro nav zazraki,
nasti vakerel takoj namiStes pal mande.

40 Bo ko na dZal pre amende, hino amenca!

41 Catipen phenav tumenge, hoj sako, ko
tumen dela te pijel jekh poharis pani andre miro
nav, bo san le Kristoskere, CaCes chudela peskeri
odmena.”

Te na cirdel avres pro binos

42 “Oleske, ko kerel, hoj te oddZal andral
0 paCaben jekh kale ciknorendar, save pacan
andre ma, ulahas feder, te leske thodehas baro
bar™ pre mefi a ¢hidehas les andro moros!

43 A te tut cirdela tiro vast te kerel o binos,
odc¢hin les, bo feder tuke hin te dZal andro
dzivipen bi o vasta, sar te dZal soduje vastenca
andro peklos, andre odi jag, so Soha (niikda) na
murdalol andre!

44 [Ode, kaj lengero kirmo na merel a e jag na
preachel!]

45 A te tut cirdela pro binos tiro pindro, od¢hin
les, bo feder tuke hin te dzal andro dZivipen bi
0 pindro, sar te el ¢hido soduje pindrenca andro
peklos, andre jag, so Soha na murdalol andre!

46 [Ode, kaj lengero kirmo na merel a e jag na
preachel!]

9:42 Oda hin o baro bar andral o malmos.

47 A te tut cirdela pro binos tiri jakh, dZubin la
avri, bo feder tuke hin te dZal jekha jakhaha an-
dro Devleskero kraliSagos, sar soduje jakhenca
te el ¢hido andro peklos!

48 Ode, kaj lengero kirmo na merel a e jag na

murdalol andre!

49 Bo dojekh ela ZuZardo la jagaha, avke sar
dojekh obeta pes ZuZarel le loneha.

500 lon hino lac¢ho, ale te o lon naSavela
peskero londipen, soha les londareha? Mi el

andre tumende o lon a dZiven andro smirom
jekh avrenca!”

10

Pal o rozvodos

10 JeZi$ odarik ustila a gela andre Judsko the
andre phuv pal o Jordan. A pale pes zgele pas
leste igen but nipi a ov len sikavelas avke sar
furt.

2 Androda avle ke leste o Farizeja a phucle
lestar, Ci Saj omukel o rom peskera romna, bo
kamenas les te chudel avri.

30 JeZiS lenge odphenda: “So tumenge prikaz-
inda o Mojzi§?”

4 Odphende: “O Mojzi§ domukla le murseske
te pisinel o rozvodno lil a te premukel la romna.”

5> O Jezi$ lenge odphenda: “O MojZiS tumenge
pisinda oda prikazanje, bo tumare jile hine
barune.

6 Ale eSebnovarestar, sar stvorinda o svetos, o
Del stvorinda len sar murses the dZuvla.

7 Vasoda oddZala o murs la datar the le
dadestar a ela jekhetane la romriaha



MAREK 10:8 XXXVii MAREK 10:18

8a on duj dZene ena jekh telos. Avke imar nane
duj, ale jekh telos.

9 VaSoda, so o Del phandla, o manu$ te na
rozphandel!”

10 palis, sar sas andro kher, phucle lestar pal
oda o ucenika.

11 O Jezi§ lenge phenda: “Sako, ko omukel
peskera romna a lel peske avra, kerel laha
lubipen.

12 A te e romni omukela peskere romes a lela
peske avres, tiS kerel lubipen.”

O Raj poZehriinel le chavoren

13 Anenas ke leste le ¢havoren, hoj te thovel
pre lende o vasta, ale o uCenika len na domuke-
nas.

14 Sar o JeZzi§ oda dikhla, cholisalila a phenda
lenge: “Domuken le Chavorenge te avel ke
ma a ma braninen lenge, bo ajsengero hin o
kraliSagos le Devleskero.

15 Cafipen phenav tumenge: Ko na prilela le
Devleskero kraliSagos sar Chavoro, Soha (fiikda)
andre na dzala.”

16 Palis lelas o JezZi§ le chavoren pro vasta,
thovelas pre lende o vasta a Zehiinelas lenge.

O barvalo terno murs
17 Sar dzalas pal o drom, avla ke leste jekh
terno manu$, pela anglal leste pro khocCa a
phucla lestar: “Lacho Ucitelina, so te kerav, hoj
te dochudav o ve¢no dZivipen?”
18 O Jezi§ leske phenda: “Soske man vicines

lacho? Niko nane lacho, ¢a jekh o Del.

19 O prikazanja dZanes: ‘Na murdareha! Na
kereha lubipen! Na coreha! Na svedcineha
klamisagoha pre tiro pasutno! Nikaha na
thoveha avri! De paciv tira da the le dades!’ ”

20 Ov leske odphenda: “Ucitelina, savoro kada
imar ternipnastar dolikerav.”

21 Akor pre leste dikhla o Jezi§ kamibnaha a
phenda leske: “Mek jekh tuke kampel: Dza,
biken savoro, so tut hin, a rozde le corenge a ela
tut o barvalipen andro nebos. Palis av a phir
pal ma!”

22 Sar Sunda ola lava, achila smutno a gela het,
bo sas les but barvalipen.

Pal o barvalipen

230 Jezis$ dikhla pre peskere uceniika a phenda:
“Sar phares pes dochudena andro Devleskero
kraliSagos ola, kas hin o barvalipen!”

24 O ucenika pes igen cudalinenas leskere
lavenge, ale o Jezi§ lenge ada phenda mek

jekhvar: “Chavorale, sar phares hin te dzal
andro kraliSagos le Devleskero [olenge, save pes
muken pro barvalipen].

25 Lokeder hin la tavake te predzZal prekal e
suvakeri chev sar le barvaleske andro kraliSagos

le Devleskero.”
26 On pes mek buter cudalinenas a jekh

avreske phenenas: “Akor, ko $aj el spasimen?”
27 O Jezi§ dikhla pre lende a phenda: “Ko
manusa pes oda na del, hoj pes te achel, ale le
Devleske Saj. Bo o Del $aj kerel savoro.”
28 Akor chudla te vakerel o Peter: “Dikh, amen
omuklam savoro a gelam pal tu.”

29 0 Jezi§ odphenda: “Calipen tumenge
phenav, hoj dojekh dZeno, ko omukla vas ma the
va$ o evanjelium peskero kher, vaj le phralen
abo le pherien, vaj la da abo le dades, vaj le
Cchaven abo o malj,

30 dochudela imar akana andre kada ¢asos
Selvar ajci khera, phralen, phenen, dajen,
Chaven the mali - choc pre leste 0 manusSa dZana
—a andro Casos, so avela, o ve€no dzivipen.

31 Ale but olendar, ko hine eSebne (perSe), ena
posledna a o posledna ena eSebne.”

Tritovar vakerel pal peskero meriben

32 DZanas le dromeha upre andro Jeruzalem.
O JeziS dZalas anglal lende a le uceniken andro
jilo na sas smirom. A ola, save dZanas pal lende,
pes daranas. Ila le deSudujen pale pre sera a
vakerelas, so pes leske achela:

33 “«Sunen, dZas upre andro Jeruzalem a o
Chavo le Manuseskero ela dino le nekbareder
raSajenge the le zakonikenge. Odsudzinena les
pro meriben a dena les le Nazidenge.

34 Asana lestar, Chungarena pre leste,
zbiCinena les a murdarena, ale pro trito dZives
ustela andral o meriben.”

Le Zebedeoskere chavengero mangipen
35 0 Jakob the o Jan, o ¢have le Zebedeoskere,
avle ko JeZi§ a phende leske: “UcCitelina, kamas,
hoj amenge te keres sa, so tutar mangaha.”
36 Ov lenge phenda: “So kamen, hoj tumenge

te kerav?”
37 Odphende: “De amenge, hoj te beSas jekh

pre tiri ¢aci (pravo) a aver pre balogni (Iavo)

sera, akor sar beSeha pro tronos andre tiri
slava.”

38 Ale o Jezi§ lenge odphenda: “Tumen na
dZanen, so mandar mangen. Ci 3aj pijen odi
kuci, savi me pijav, a ¢i Saj aven bolde ole
bolipnaha, saveha me som boldo?”

39 Odphende: “Saj.” O Jezi§ lenge phenda:
“CaCipen hin, hoj pijena odi ku¢i, so me pijav.
The ole bolipnaha, saveha som me boldo, the
tumen avena bolde.

40 Ale nane man pravos te phenel, ko beSela
pal miri c¢aci the balogni sera. Ola thana ena
dine olenge, prekal kaste hine pririchtimen.”

41 Sar oda Sunde okla de§ uclenika, sas
cholamen pro Jakob the pro Jan.

42 Ale o JeZi$ peske len vi¢inda: “DZanen, hoj
o vladara lidZan le naroden zoraha a o bare raja
trapinen le nipen.

43 Ale maSkar tumende te na el avke! Ale

oda, ko kamel te el baro masSkar tumende, mi
el tumaro sluhas.

44 Oda, ko kamel te el te el maskar tumende
eSebno, mi sluzinel savorenge.

45 Bo ani o Chavo le ManuSeskero na avla,
hoj leske te sluZinen, ale hoj ov te sluzinel a te
pocinel peskere dZivipnaha va$ o but manusa.”

Sastarel le kores pas o Jericho

46 Palis avle andro Jericho. Sar avelas o JeZis

le ucenikenca the but manuSenca avri andral o
Jericho, o koro Bartimeus, le Timaoskero Chavo,

beSelas pas o drom a Zobrinelas.

47Sar Sunda o koro, hoj avel o JeZiS Nazaretsko,
chudla te vriskinel: “Jezis, ¢havo le Davidoskero,
av ke ma jileskero!”

48 O nipi leske phenenas, hoj te Chitel, no
ov mek zoraleder vriskinelas: “Chavo le Davi-
doskero, av ke ma jileskero!”

49 O JeziS§ zaachila a phenda: “Vifinen les!”
Vicinde le kores a phende leske: “Ma dara! Usti,
viCinel tut!”

50 O koro chida tele peskero plastos, chucila
upre a gela ko JeZiS.

51 O JeZiS leske phenda: “So kames, hoj tuke
te kerav?” O koro leske odphenda: “Ucitelina,
kamav te dikhel!”

52 Akor leske o Jezi§ phenda: “DZa, tiro
pacaben tut sastarda!” Ov takoj chudla te dikhel
a dzalas pal o JeZis.

11

Le lasaribnaha avel andro Jeruzalem

1 Sar imar sas paSes paS o Jeruzalem, pa$
e Betfaga the Betanija pre Olivovo Verchos,
bichada o JeZi§ duje peskere uceniken

2 a phenda lenge: “DZan andre kada gav, so
hin angle tumende, a takoj soCa dZana andre,
arakhena zaphandles somaricis, pre savo mek
niko na besla. Odphanden les a anen les kade.

3 Te tumendar vareko phucela: ‘Soske oda
keren?’ — phenen leske: ‘Le Rajeske les kampel,
ale maj les anela pale.” ”

4 Gele a arakhle le somaricis zaphandles ko
vudar, avri pas o drom a odphandle les.

> Varesave nipi, save ode acChenas, phucle
lendar: “Soske odphanden le somaricis?”
6 On lenge odphende avke, sar lenge phenda o
JeZis, a mukle len te dzal.
7 Avke ande le somaricis ko Jezis, ¢hide pre
leste peskere gada a o JeZiS peske pre leste beSla.
8 But dZene rakinenas peskere gada pro drom
a aver chingerenas o prajti pal o stromi pre mala
a rakinenas pro drom.
9 Ola nipi, save dZanas angle leste the pal leste,
vi¢inenas:
“Hosanna! PoZehriimen oda, ko avel andro
nav le Rajeskero!
10 PoZehnimen hin o kraliSagos amare
dadeskero le Davidoskero, savo avel! Hosanna

andro nebos!”
110 JeziS gela andro Jeruzalem andro chramos

a savoro peske predikhla. Palis odgela le
uCenikenca andre Betanija, bo sas but ori.

Prekosel o figovriikos

12 Sar pre aver dzives gele andral e Betanija,
sas bokhalo.

13 Dural dikhla o figovnikos a gela te dikhel, Ci
upre na ela varesavo ovocje. Ale sar doavla ko
stromos, na sas upre 1ic¢, ¢a o prajti, bo na sas le
figengero Casos.

14 Akor o Jezi§ phenda: “Imar buter Soha
(nikda) te na chal niko tiro ovocje!” A Sunde ada
leskere ucenika.

ZuZarel o chramos o
15 Sar avle andro Jeruzalem, o JeZi§ gela andro
chramos a chudla te tradel avri olen, save

cinenas the bikenenas. Previsarda o skaminda
olenge, save vatinenas o love, the olenge, save
bikenenas le holuben.

16 A na domukla nikaske, hoj vareso te
prelidZal prekal o chramos.

17 Sar len sikavelas, phenelas: “Ci nane pisi-
men: ‘Miro kher pes vicinela kher prekal o
modlitbi prekal savore narodi? Ale tumen lestar
kerdan kher prekal o Zivana!”

18 Sunde ada o zakonika the o nekbareder
raSaja a rodenas, sar les te murdarel. Daranas
lestar, bo le nipenge sas pre dzeka, so o JeZiS
sikavelas.

19 Sar zaracolas, dZanas avri andral o foros.

O sikaviben pal o figovriikos

20 Palis sig tosara, sar dZanas paSal o
figovriikos, dikhle, hoj calo Sucila avri dZi andro
korenis.

21 O Peter peske leperda, so phenda o JeZiS, a
phenda leske: “UCitelina, dikh, o figoviikos, so
prekoslal, Sucila avri!”

22 O JeziS odphenda le ucenikenge: “Mi el
tumen o paCaben andro Del!

23 Bo caCipen phenav tumenge, te vareko
phendahas kale verchoske: ‘Hazde tut a ¢hiv tut
andro moros’ a te na pochibinela andre peskero
jilo, a pacal, hoj pes leske oda achela, so phenel,
ela leske oda kerdo.

24VaSoda tumenge phenav: Pacan, hoj savoro,
vas soske tumen mangen andre modlitba, imar
chudlan a hino tumaro.

25 Sar tumen dZan te modlinel, a hin tumen
vareso pre varekaste, odmuken lenge oda, hoj

the tumaro Dad andral o nebos te odmukel
tumare bini.”

26 [“Te tumen na odmukena, ani tumaro Dad
andral o nebos tumenge na odmukela tumare
bini.”]

O phuciben pal le JeZisoskeri autorita

27 Avle pale andro Jeruzalem. Sar pes o
JeZzis predzalas pal o chramos, avle ke leste o
nekbareder raSaja, o phuredera the o zakonika

28 a phucle lestar: “Sava zoraha keres kala
veci? Ko tut dinla odi autorita, hoj te keres kala
veci?”

29 O JeZiS lenge odphenda: “The me tumen-
dar vareso phucCava. Odphenen mange a me
tumenge phenava, sava autoritaha kerav kala

veci.
30 Khatar sas le Janoskero bolipen? Andral o

nebos, vaj le manusendar? Odphenen mange!”

31 On gondolinenas maskar peste: “Te
phenaha: ‘Andral o niebos’, phenela: ‘Akor soske
leske na pacandilan?’

32 Ale te phenaha: ‘Le manuSendar...” ” - on
daranas pes le nipendar, bo savore nipi pacanas,
hoj o Jan sas CaCikano prorokos.

33 Avke odphende le JeZiSoske: “Na dZanas.”
Akor lenge o JeZiS odphenda: “Ani me tumenge
na phenava, sava autoritaha kerav kala veci.”

12

Pal o nalache viriicakere chulaja

1 O Jezi§ lenge chudla te wvakerel andro
podobenstva: “O manus peske sadzinda e vinica
a ohradzinda la. Kerda e chev, kaj pes pucinel

avri e Stava andral o hroznos, a achada e veza.
Palis dina e vinliica keCenl le chulajenge a gela het
pro droma.

2 Sar avla o Casos, hoj pes kidelas upre o
hroznos, bichada peskere sluhas ko chulaja, hoj
les te den olestar, so kidle upre.

3 On les chudle, marde les, na dine les ni¢ a
bichade les het.

4 Pale ke lende bichada avre sluhas, ale leske
pharade o Sero a asandile les avri.

5 0v pale bichada avres, no les murdarde. Mek
but sluhen bichada, ale jekhen marenas a avren
murdarenas.

6 Akor bichada ke lende peskere jekhores ¢has,
saves igen kamelas, bo phenda peske: ‘Dena
paciv mire chas.’

7 No ola chulaja peske phende: ‘Leske achela
savoro. Aven, murdaras les a leskero dedictvos
ela amaro!

8 Avke les chudle, murdarde a c¢hide avri
andral e vinica.”

9 O Jezi§S phucla: “No, so kerela o raj la
vinicakero? Avela, murdarela ole chulajen a e
vinica dela avrenge.”

10 A phenda: “Na gendan, so hin pisimen:

‘O murara odchide ipen oda bar; so pre stavba

hino hlavno.
11 O Raj oda kerda a amen pes oleske

cudalinas™”

12 Kamenas les te zachudel, bo achalile, hoj pal
lende phenda kada podobenstvo. Ale daranas
pes le nipendar, vaSoda les mukle a gele het.

O phuciben pal o darie

13 Palis ke leste bichade varesave Farizejen the
Herodijanen, hoj les te chuden andro lava.

14 Sar avle ko JeZi§, phende leske: “Ucitelina,
dZanas, hoj vakeres CaCipen a na dZal tuke pal
oda, so 0 manuSa phenen, bo tu na dikhes pro

manus, ale sikaves le Devleskero drom andro
CaCipen. Phucas tutar: Kampel te pocinel le

Cisariske o dare, Ci na? Kampel te del, vaj na
kampel?”

15 O JeZi$ prindZarda lengero budzandipen a
phenda lenge: “Soske man kamen te chudel pro
lav? Anen mange o denaris (e minca), hoj les te
dikhav.”

16 On ande a o Jezi§ lendar phucla: “Kaskero
hin kada obrazis the nav?” On leske odphende:
“Le Cisariskero.”

17 Avke lenge o JeZiS phenda: “Den oda, so hin

le Cisariskero, le Cisariske, a so hin le Devleskero,
le Devleske.” A igen pes Cudalinenas.

Pal o ustiben andral o meriben

18 Avle ke leste o Saduceja. On pacan, hoj o
manus nasti ustel andral o meriben.

19 A phucle le JeziSostar: “Ucitelina, o MojZi$
amenge pisinda, hoj te mulahas varekaske o
phral a mukela la romria bi o ¢chave, hoj leskero
phral peske la musinela te lel romriake, hoj te
kerel le phraleske chaven.

20 Sas efta phrala. ESebno peske ila romna a
mula, ale na sas len Chave.

21 palis laha achila dujto phral a ti§ mula bi o
Chave, avke varesar sas the tritone phraleha.

22 Avke laha dZivenas savore efta phrala, no
nikastar la na sas ¢have. Palis, sar mule avri
savore phrala, mula the oj.

23 Akor kaskeri lendar ela romnii, sar uStena
andral o meriben, te savore efta phrala laha
dzivenas?”

24 O JeZiS lenge odphenda: “Tumen caes na
achalon, bo na prindZaren le Devleskero Lav ani
leskeri zor.

25 Bo sar uStena o mule andral o meriben, na
lena romnen a na dZana romeste, ale ena sar o
anjela andro nebos.

26 Te dzal pal o mule, save ustena andral o
meriben: Tumen na gendan andro MojziSoskero
Zakonos, hoj o Del leske pas o labardo krakos
phenda: ‘Me som o Del le Abrahamoskero, o Del
le Izakoskero the o Del le Jakoboskero’?

270 Del nane Del le mulenge, ale le dZzidenge.
Tumen c¢aces nisoske na achalon.”

O nekbareder prikazarije

28 Androda avla paSeder jekh le zakonikendar,
bo Sunda, sar pes le JeziSoha vesekedinenas o
zakonika, a dZanla, hoj lenge o JezZiS miStes
odphenda. A phucla lestar: “Savo prikazanje hin
nekbareder maskar savore?”

29 O JeziS leske odphenda: “Nekbareder
maskar savore prikazanje hin: ‘Sun, Izrael! O
Raj, amaro Del, hin jekh Raj!

30 Kameha le Rajes, tire Devles, andral calo tiro
jilo, andral cali tiri dusa, andral cali tiri godi the
andral cali tiri zor!’

31 Dujto hin kada: ‘Kameha avres avke, sar
pes korkores!” Bareder prikazanje kalendar imar
nane.”

32 0 zakomikos leske phenda: “MiStes,
ucitelina! Cacipen phendal, hoj hin ca jekh Del
a aver nane. -

33 A te kamel les andral calo peskero jilo,

andral cali godi, andral cali duSa the andral cali
zor a te kamel avres avke, sar pes korkores, hin
buteder sar savore labarde the aver obeti.”

34 O Jezi§ dikhla, hoj o zakomikos godaha
odphenda a phenda leske: “Na sal dur le De-
vleskere kraliSagostar.” A imar buter niko pes
na tromandila (odvazinda) te phucel vareso le
JeZiSostar.

O phuciben pal o Davidoskero ¢chavo
35 Sar o Jezi$ sikavelas andro chramos, phenda:
“Sar oda, hoj o zakonika phenen, hoj o Kristus

hin o ¢havo le Davidoskero?
36 Bo korkoro o David phenda prekal o Sentno

Duchos: o _ 5 .
‘O RA] phenda mire Rajeske: Bes tuke pal miri

Caci (pravo) sera, medik tuke na thovava tire

rieprijatelen tel o pindre.’

37 Te korkoro o David les vi¢inel ‘Rajeja’, sar
Saj avel o Kristus leskero ¢chavo?” A but nipi les
radiSagoha Sunenas.

Te merkinen pro zakoriika
38 Sar len o JezZi§ sikavelas, phenelas lenge:
“Den tumenge pozoris pro zakomika, bo on
kamen te phirel andro Sukar dZzindarde gada a

kamen, hoj len o nipi andro foros te pozdravi-
nen;

39 kamen anglune thana andro sinagogi a
nekfeder thana pro hoscini;

40 thoven avri le vdovenca a len lengere khera,
ale but pes modlinen, hoj len te dichol. VaSoda
ena goreder sudzimen.”

E cori vdova del nekbuter
41 O JeZiS peske besla andro chramos pas e pok-
ladnica a dikhelas, sar o nipi andre ¢hivkerenas
o love. But barvale chide but.
42 Androda avla jekh Cori vdova a chida duj

churde minci, so na sas but love.

43 Akor o JeZi§ vicinda le ucemiiken ke peste
a phenda lenge: “Cacipen phenav tumenge, hoj
kadi ¢ori vdova ¢hida buter sar savore aver, save
chivkerenas andre pokladnica.

44 Bo savore Chide olestar, so lenge achelas, ale
oj Chida peskere Coripnastar savoro, so la sas pro
dZivipen.”

13

O chramos ela tele chido
1 Sar avelas o JeZi§ avri andral o chramos,
phenda leske jekh le uCenikendar: “Dikh, Rajeja,
save bara the save stavbi!”
2 0 JeziS leske odphenda: “Dikhes kala bare
stavbi? Na acChela kade bar pre bareste; sa ela
tele ¢hido.”

O anglune dukha le svetoskere
3 Sar beSelas pre Olivovo brehos, khatar dichol
o chramos, avle ke leste korkore o Peter, o Jakob,
0 Jan the o Andrej a phucle lestar:

4 “Phen amenge, kana oda avela? Pal soste
prindzaraha, hoj oda imar hin pases?”

5 0 JeZziS lenge chudla te vakerel: “Merkinen,
hoj tumen vareko te na klaminel!

6 Bo ena but ajse, save avena andre miro nav
a phenena: ‘Me som o Kristus!” a cirdena pro
faloSno drom but dZenen.

7 Sar Sunena pal o maribena a hoj pes maren
o narodi, ma predaran, bo oda musSinel te avel,
ale mek na ela o konec.

8 Bo o0 narodos dzZala pro narodos a o
kraliSagos pro kraliSagos. Pre varesave thana
e phuv razisalola a ela bari bokh. Oda ela o
anglune dukha le svetoskere andro trapiSagos.

9 Ale tumen pre peste merkinen! Va$ ma
tumen lena pro sudi; andro sinagogi tumen dena
te marel a vaS ma achena anglo bare raja the
anglo krala, hoj lenge te svedcinel.

10 Ale angloda eSeb (perSo) musaj te avel
vakerdo o evanjelium savore narodenge.

11 Sar tumen lidZana, hoj tumen te phanden
andre, ma starinen tumen pal oda, so vakerena.
Ale vakeren oda, so tumenge odi ora ela dino
te phenel, bo na tumen vakerena, ale o Sentno
Duchos.

12 phral phrales dela andre, hoj les te murdarel,
a o dad peskere chas. O chave dZana pre daj the
pro dad a murdarena len.

13 Va$ miro nav tumen savoredZene nasti avri
achena. Ale oda, ko likerela avri andro paCaben
dZi o agor, ela spasimen.”

O baro pharipen

14 «“Sar dikhena oda baro dZungipen, so
melarel andre o chramos, pre oda than, kaj na
majinel te el — oda, ko genel, mi achalol - akor
ola, save ena andre Judsko, mi denaSen upre pro
verchi.

15 Oda, ko ela pre strecha, te na avel tele, hoj
peske vareso te lel andral o kher.

16 Oda, ko ela pre mala, te na visalol pale khere
vas o gada.

17 No andre ola dZivesa ela igen phares le
khabrienge the ole dZuvlenge, save den te pijel
le ¢havoren.

18 Modlinen tumen, hoj pes oda te na achel
jevende!

19 Bo ola dZivesa ena ajse phare, sar mek Soha
(niikda) na sas, kanastar o Del stvorinda o svetos,
a imar Soha buter na ela.

20 A te o Raj na kerdahas frimeder ola dzivesa,

na ulahas zachranimen nisavo manus. Ale va$
0 manusSa, saven peske kidna avri, kerda ola

dZivesa frimeder.

21 Te tumenge akor vareko phendahas: ‘Dikh,
kade hin o Kristus!” abo: ‘Kode hino!” - ma
pacan.

22 Bo avena but faloSna mesijaSa, save
phenena pal peste, hoj hine o Kristus, the but
faloSna proroka a kerena bare znamenja the
zazraki, hoj te cirden pro faloSno drom - te pes
dinahas - the olen, kas peske o Del kidna avri.

23Tumen pre peste merkinen! Savoro tumenge
phendom anglal.”

Sar avela o Chavo le Manuseskero

24 “Andre ola dzZivesa, pal oda pharipen, o

kham kalola a 0 chonoro imar na labola.
25 O Cerchena perena andral o 1niebos a o

neboskere zora pes ¢halavena.
26 Akor_dikhena le Chas le Manuseskeres_te
avel pro rieboskere chmari andre zor the andre

bari slava. _ _
27 0v bichavela peskere afijelen, hoj te skiden

upre leskere avrikidle manusen pal savore Star
seri le svetoske — andral jekh agor pre phuv dzi
andre aver.”

O podobenstvo pal o figovriikos

28 “Le figovnikostar peske len o podobenstvo:
Sar leskere konara hine imar kovle a o prajti
aven avri, dZzanen, hoj o nilaj hino pases.

29 Avke the tumen, sar dikhena, hoj pes oda
savoro achel, dZanen, hoj oda hino paSes pas o
vudar.

30 Cacipen phenav tumenge, hoj na predzala
kada pokolenje, medik pes kada savoro na

achela., - _
31 0 niebos the e phuv naSlona, ale mire lava

Soha na naslona.”

Te merkinel a te na zasovel 5
32“Ale ole dZivesestar the ola oratar na dZanel

niko, ani o neboskere anjela, ani o Chavo, Ca
jekh o Dad.

33 Merkinen pre tumende, ma zasoven! Bo na
dZanen, kana avela odi ora.

34 0 Chavo le ManuSeskero hino ajso sar
jekh manus, savo omukla peskero kher a gela
het. Le sluhenge dina pes pal oda te starinel.
Phenda dojekheske, so te kerel, a le vartaSiske

(straznikoske) prikazinda, hoj te merkinel a te
na zasovel.

35 VaSoda merkinen a ma zasoven, }30 na
dZanen, kana avela o raj le khereskero: Ci radci,
vaj pal jepas rat, Ci akor, sar o kohutos gilavel,
vaj tosara.

36 Hoj te na avel akor, sar les na uZarena, a
arakhela tumen te sovel.

37 So tumenge phenav, savorenge phenav: ‘Ma
zasoven!” ”

14

Roden sar le JeZis te murdarel

1 Sas mek duj dZives angle Patradi the anglo
Inepos, sar pes chal o mare bi o drozdi. O
bare raSaja the o zakonika rodenas, sar le JeZiS
pocoral te chudel a te murdarel.

2 Ale phenenas: “Nasti oda keras pro inepos,
hoj pes te na vzburinen o manusa.”

E dZuvli pomakhel le Rajes

3 Sar sas andre Betanija andro kher ko Simon,
saves sas malomocenstvo, a beSelas pas o ska-
mind, avla ko Jezi§ jekh dZuvli. Ola dZuvla
sas caklocis le alabastrostar a andre sas igen
dragano olejos andral o nardos. Phagla o
caklocis a Chida avri oda olejos le JeZiSoske pro
Sero.

4 Varesave olendar, save ode sas, dudrinenas:
“Nane zijan, kajso dragano olejos?

>Kada olejos pes Saj bikenda vas o trin Sel (300)
rupune minci* a $aj pes difia le ¢orenge.” A igen
lake dovakerenas.

6 Ale o JezZiS phenda: “Muken la! Soske la
trapinen? Lacho skutkos mange presikada.

7Bo o Core tumenca ena furt a lenge Saj keren
lachipen, kana ¢a kamena, ale me tumenca furt
na avava.

8 0j kerda oda, so Saj — imar anglal pomakhla
miro telos pro pohrebos.

9 CaCipen tumenge phenav, hoj vsadzik, Kkaj
pes o evanjelium vakerela pal o svetos, pes
phenela the oda, so kadi dzuvli akana kerda, pre
lakero leperiben.”

O Judas pes dothovel le rasajenca
10 O Judas ISkarijotsko, jekh le deSudujendar,
gela pal o nekbareder rasaja, hoj les te zradzinel.
11 Sar oda on Sunde, radisalile a phende leske,
hoj les dena vas oda love. O Judas$ akorestar
rodelas drom, sar les te zradzinel.

Pririchtinen e posledno vecera

12 ESebno dZives andro Inepos, sar pes chal o
mare bi o drozdi, o dZives, sar pes murdarel
la Patradakero bakroro, phende o ucenika le
JeziSoske: “Kaj kames, hoj te dzas a te pririchti-
nas o Patradakero chaben?”

13 Akor bicthada duje peskere uceniken a
phenda lenge: “DZan andro foros. Ode pes
tumenca arakhela manu$, savo lidZzala jekh
dzbanos pani. DZan pal leste

* 14:5 300 denara. Oda hin o berseskero pociniben.

14 a oleske, andre kaskero kher dZala, phenen:
‘O Ucitelis tuke phenel: Kaj hin o than, kaj chaha
le ucenikenca o Patradakero chaben?

15 Ov tumenge sikavela upruno baro than, so
imar ela pririchtimen the pratimen avri. Ode
amenge pririchtinen o chaben.”

16 O ucenika gele andro foros a arakhle savoro
avke, sar lenge o JeZziS phenda; a pririchtinde o
Patradakero chaben.

Phenel avri pal o zradcas

17 Raci avla o JeZiS le deSuduje ucenikenca.

18 Sar beSenas pa$ o skamind a chanas, o JeZi$
phenda: “Cacipen tumenge phenav, hoj jekh
tumendar, savo manca chal, man zradzinela.”

19 Sar oda Sunde, achile smutne a phucenas
lestar jekh pal aver: “Som oda me?”

20 O Jezi§ lenge odphenda: “Jekh le
deSudujendar, oda, savo manca mocinel o maro
andro caro.

21 0 Chavo le ManusSeskero musinel te merel,
avke sar pal leste hin pisimen, ale ole manusSeha,
ko les zradzinela, ela igen namisStes. Feder leske
ulahas, te ani na ulilahas (pes narodzindahas).”

E posledno vecera

22 A sar chanas, ila o JeZi§ o maro, palikerda
le Devleske, phagerelas, delas lenge a phenda:
“Len, [chan], kada hin miro telos.”

23 Palis ila the e kuci, palikerda, dinia lenge a
savore pile andral.

24 Phenda lenge: “Kada hin miro rat la zmlu-
vake, so pes Chorel avri vas but manusa.

25 CaCipen tumenge phenav, hoj imar buter
Soha (iikda) na pijava olestar, so barol pre
vinica, dZi andre oda dZives, medik les na pijava
nevo andro kraliSagos le Devleskero.”

Phenel, hoj o Peter les zaprinela

26 Gilade jekh chvala, palis gele pre Olivovo
Verchos.

27 0 JeziS lenge phenda: “Adi rat man savore
omukena, bo hin pisimen:

‘Marava le pastjeris a o bakrore pes sa

rozdenasena.’

28 Ale sar uScava andral o meriben, dzava
angle tumende andre Galileja.”

29 Akor leske o Peter phenda: “Te tut savore
omukena, me tut Soha na omukava!”

30 O Jezi§ leske odphenda: “Cacipen tuke
phenav, hoj mek adi rat, sigeder sar o kohutos
dujtovar gilavela, tu trival man zaprineha.”

31 Ale o Peter mek buter vakerelas: “Choc tuha
muSinava te merel, Soha tut na zaprinava.” A

savore uCenika avke phenenas.

E modlitba andre Getsemane

32 Palis avle pre ajso than, so pes vitinel
Getsemane. Ode phenda peskere ucenikenge:
“BeSen tumenge kade, medik man modlinava.”

33 Ila peha Ca le Peter, le Jakob the le Jan a sas
leske igen phares.

34 A phenda lenge: “Miri duSa hini pro
meriben smutno, achen kade a ma zasoven.”

35 Gela lendar sikra dureder anglal, pela pre
phuv a mangelas pes, hoj te pes del, ¢i les nasti
kadi phari ora obdZal.

36 Phenelas: “Abba, Dado, tu Saj keres savoro,
le mandar kadi kuci! Ale na oda, so me kamav,
ale so tu kames.”

37Palis avla a arakhla len te sovel. A phenda le
Peteriske: “Soves, Simon? Jekh ora na birindal
upre te achel?

38 Ma soven a modlinen tumen, hoj te na dZan
andro pokuSenje, bo o duchos kamel, ale o telos
hino slabo.”

39 0 JeziS pes gela pale te modlinel a vakerelas
pale ola lava.

40 Sar avla pale, arakhla len pale te sovel, bo o
jakha lenge perenas tele. A na dZanle, so leske
pre oda te phenel.

41 Avla tritovar a phenda lenge: “Mek furt
soven a odpocovinen tumenge? Preachen! Avla
odi ora — dikhen, o Chavo le Manu$eskero hino
dino andro vasta le binoSnenge.

42 USten a dzas, imar hino paSes miro zrad-
cas.”

Le JeZis zalen

43 Takoj androda, medik o JeZi$ vakerelas, avla
0 Judas, jekh le deSudujendar, a leha avenas
but nipi khatar o bare raSaja, zakomnika the

phuredera le Sablenca the le pacenca andro
vasta.

44 Le JeziSoskero zradcas lenge dina anglal te
dzanel: “Oda, kas cumidava, hin ov. Zalen les a
mistes les odlidzan het.”

45 Sar doavla, takoj gela ko JeZi§ a phenda
leske: “Rabbi!” A Cumidla les.

46 Ola nipi les takoj chudle a zaile.

47 Varesavo dZeno, savo paSes achelas, ila

avri e Sabla a demada le sluhas le nekbaredere
raSaskere a odchinda leske o kan.

48 O JeziS lenge phenda: “Avke pre ma avlan
le Sablenca the le pacenca sar pro Zivanis, hoj
man te zalen.

49 Dzives so dZives somas maSkar tumende
andro chramos a sikavavas, ale na zailan man.
Ale kada pes muSinel te achel, sar hin pisimen.”

50 Akor les savore omukle a denasle het.

>1DzZalas pal leste varesavo terno manus, urdo
Ca andre lepeda. The oles chudle,

52 ale ov mukla e lepeda a lango denaSla het.

O JeZis angle Bari Rada

53 Ligende le JeZi$ ko nekbareder rasaj, kaj pes
zgele savore anglune rasaja, o phuredera the o
zakonika.

54 O Peter avelas pal leste dural a doavla dzi
andre le nekbareder rasaskeri dvora. Ode peske
besla le straznikenca pas e jag.

55 0 anglune raSaja the e cali Bari Rada
kamenas te arakhel vareso pro JezZi$, hoj les te
murdaren, ale nasti arakhle.

56 But faloSna Svedki namiStes vakerenas pro
JeZis, ale o lava lenge na beSenas.

57 Varesave dZene uStile a svedCinenas pre
leste klamiSagoha:

58 “Amen Sundam, sar phenda: ‘Chivava tele
kada chramos, so o manuSa achade, a tel o
trin dZives kerava aver, so na ela achado le
manusestar.’ ”

59 Ale ani kala lava lenge na beSenas.

60 Akor uStila o nekbareder raSaj, achila
maskaral a phucla le JeZiSostar: “So, ni¢ na
phenes pre oda, so pre tute kala nipi vakeren?”

61 Ale o Jezi$ sas ¢hit a na phenda mek ali lav.
O nekbareder rasaj pale lestar phucla: “Sal tu o
Kristus, o Chavo le Devleskerof?”

62 O JeZiS leske phenda: “Me som. A dikhena,
sar besel o Chavo le Manuseskero pre caci
(pravo) sera le Nekzoraledereske a sar avel pro

rieboskere chmari.” -
63 Akor ¢hingerda o nekbareder rasaj peskere

gada a phenda: “Pre soste amenge mek kampel
Svedken?

64 Sundan, sar pes ruhinel! So pre oda
phenen?” A savore phende, hoj peske zaso-
galinel (zasluZinel) te merel.

65 A varesave chudle pre leste te chungarel.
ZaucCharenas leske o muj, marenas les pal o Sero
a phenenas leske: “Prorokin! Ko tut demada?”
Palis les ile o straznika a marenas les.

O Peter zaprinel le JeZis
66 Sar sas o Peter tele pre dvora, avla ode jekh

le nekbareder rasaskere sluzkendar. 5
67 Sar dikhla le Peter, hoj pes tacarel pas e

jag, phenda: “The tu salas ole JeZiSoha andral

o Nazaret.” L 5 ..
68 Ale o Peter zaprinda: “Me na dZanav aili na

achaluvav, so vakeres!” A gela odarik avri pre
avruni dvora. Akor o kohutos gilada.

69 Sar les ode dikhla e sluzka, phenda pale
oklenge: “The kada hino jekh lendar.”

T 14:61 Grekengeri ¢hib: Oda PoZehnano

70 Ale o Peter pale zaprinda. Ale na likerda
but a ola, save aChenas pa$ o Peter, phende
leske pale: “Tu sal CaCes jekh lendar, bo sal
Galilejcanos [a o vakeriben tut lenca hin jekh].”

71 Ale o Peter chudla te koSel a ila pre peste
vera: “Me na prindZarav ole manuses, pal savo
tumen vakeren!”

72 Androda takoj gilada o kohutos dujtovar.
Akor avla le Peteriske pre godi ola lava, so leske
o JeZi§ phenda: “Sigeder, sar o kohutos duvar
gilavela, tu man trival zaprineha.” A chudla te
rovel.

15

O JeZis anglo Pilat
1 Takoj sig tosara pes dovakerde o nekbareder
raSaja, o phuredera, o zakonika the e Bari Rada.
Phandle le JeZis, odligende les a dine le Pilatoske.

2 0 Pilat lestar phucla: “Sal tu o Zidoviko
kralis?” O Jezi§ leske odphenda: “Tu oda
vakeres.”

3 0 nekbareder raSaja pre leste but vakerenas
a

4 o Pilat lestar pale phucla: “So, ni¢ na
odphenes? Dikh, keci pre tu vakeren!”

5 Ale o JeZi$§ imar na odphenda. VaSoda pes o
Pilat igen Cudalinelas.

O JeZis odsudzimen pro meriben

6 Furt pro inepos lenge premukelas jekhe
bertenosis, saves peske on kidenas avri.

7 Akor sas andre bertena jekh, saves viinenas
BarabaS. Ov sas zaphandlo olenca, save pas e
vzbura murdarde varesave manusen.

8 Sar o nipi avle, chudle te mangel le Pilat,
hoj lenge te premukel jekhe bertenosis, avke sar
furt.

9 0 Pilat phucla: “Kamen, hoj tumenge te
premukav le Zidovike kralis?”

10 Bo dzZanelas, hoj les o nekbareder raSaja
dine andre zavistatar,

11 ale o bare raSaja kerde upre le nipen, hoj te
mangen le Barabas.

12 0 Pilat lendar pale phucla: “Akor so kamen,
hoj te kerav oleha, kas vi¢inen Zidoviko kralis?”

13 On vriskinde: “UkriZin les!”

14 0 Pilat lendar phucla: “So ajso nalacho
kerda?” No on mek zoraleder vriskinenas:
“Ukrizin les!”

15 VaSoda o Pilat lenge premukla le Barabas,
bo kamelas le nipenge te kerel pal e dzeka. Palis
prikazinda, hoj le JeZiS te zbiCinen a dina les te
ukrizinel.

O slugada les asan avri

16 O slugada les ligende andre le vladariskero
palacis — oda hin o Praetorium - a viinde cali
Cata.

17 Urde les upre andro purpurovo plastos
a thode leske pro Sero koruna, so kerde le
kandrendar (trnendar).

18 A chudle pre leste te vitinel: “Mi dzivel o

Zidoviko kralis!”

19 Marenas les pal o Sero le pacenca,
Chungarenas pre leste, perenas pro khoca a
bandonas anglal leste.

UkriZinen le JeZis

20 Sar lestar imar preachile te asal, chide pal
leste tele o purpurovo plastos a urde pre leste
leskere gada. Palis les ligende avri, hoj les te
ukriZzinen. 5

21 Akor varesavo Simon Cirenejsko, o dad
le Alexandroskero the le Rufoskero, avelas pal
e mala. Leske prikazinde, hoj te lidzal le
JeZiSoskero kerestos.

22 A lidZanas le Jezi§ pro than, so pes vicinel
Golgota (oda hin prethodo: Le Lebkengero
Than).

23 Dine les te pijel mol miSimen la mirraha®,

ale ov na kamla. 5
24 UkriZinde les a leskere gada maSkar peste

rozulade le losoha.

25 Fia orendart tosara les ukriZinde.

26 Upral leskero Sero sas pisimen leskeri vina:
“Le Zidengero Kralis.”

27 Jekhetane leha ukriZzinde duje Zivaren,
jekhes pal e Caci (pravo) sera a dujtones pal e
balogni (Iavo).

28 [Akor pes achila oda, so hin pisimen:
“LlidZanas les sar Zivanis.”]

29 Ola manuS$a, save odarik predZanas, pes
ruhinenas pre leste, kerenas le Serenca a phene-
nas: “Tu, savo Chives tele o chramos a tel o trin
dzives les achaves!

* 15:23 E mirra hin o kirko korerije. T 15:25 Grekengeri ¢hib:
E trito ora

30 Zachranin tut korkoro a av tele pal o

kerestos!” o ..
31 The o nekbareder raSaja le zakomikenca

asanas maskar peste: “Avren zachraninelas a
pes nasti zachrarninel?

32 0 Kristus, o Izraeliko kralis! Akana mi
avel tele pal o kerestos, hoj te dikhas a te
pacas!” Asanas lestar mek the ola, save sas leha
ukriZimen.

O JeZis merel

33 Deduduj (12) orendari pro dilos avla kalipen
pal cali phuv a likerda dzi trin ori$ pal o dilos.

34 A trin orendar o JeZi$ zoraha vi¢inda: “Eloi,
Eloi, lama sabachtani?” —so hin prethodo: “Devla
miro, Devla miro, soske man omuklal?”

35 Varesave dZene, save ode achenas, oda
Sunde a phenenas: “Sunen, viCinel le EliaS.”

36 Jekh dZeno denaSelas te mocinel e Spongija
andro Sut, thoda la pre paca, dina les te pijel a
phenda: “UZaren! Dikhaha, ¢i avela o Elias, hoj

les te lel tele.” L ,
37 Akor o JeZiS§ zorales vriskinda a mula.

38 O pochtan, so sas figimen andro chramos,
pharila pro jepa$ uprunestar dzi tele.

39 0 velitelis achelas pas leste a sar dikhla, hoj
kavke mula, phenda: “Kada manus sas Caces 0
Chavo le Devleskero!”

40 Varesave dZuvla dikhenas dural. Maskar
lende sas e Maria Magdalena, e Salome, the

e Maria - e daj le terneder Jakoboskeri the
Jozesiskersi.

f 15:33 Grekengeri chib: E Sovto ora § 15:33 Grekengeri
Chib: E enato ora



MAREK 15:41 Ixiv MAREK 16:2

41 On phirenas pal leste a kerenas pasal leste,
sar sas mek andre Galileja. Sas ode mek but aver
dzuvla, save leha avle upre andro Jeruzalem.

Parunen le JeZis
42 Sas o dzives, kana pes richtinenas anglo

Sabbat (sombat). Vasoda, sar imar zaracila,

43 avla o Jozef andral e Arimatija ko Pilat.
Ov sas angluno murs andre Bari Rada, savo ti$
uzarelas o kraliSagos le Devleskero. Ov pes na
daralas, avla anglo Pilat a mangla o telos le
JeZiSoskero.

44 O Pilat pes ¢udalinda, hoj o JeZi$ imar mula.
Vic¢inda peske le velitelis a phucla lestar, kana
mula.

45 Sar pes dodzZanla le velitelistar, hoj imar
mula, dina o telos le Jozefoske.

46 O Jozef cinda lepeda, ila le JeZiSoskero
telos tele a zapaCarda andre lepeda. Thoda les
andro hrobos, so sas avrikerdo andre skala, a
zaucharda andre o vudar le bareha.

47E Maria Magdalena the e Maria le Jozesiskeri
daj dikhenas, kaj les thoven.

16

O JeZis ustel andral o meriben

1Sar imar pregela o Sabbat (sombat), e Maria
Magdalena, e Maria, e daj le Jakoboskeri, the e
Salome cinde vornava oleja, hoj te pomakhen le
Jezis.

2 ESebno dZives pal o Sabbat, sar avelas o
kham avri sig tosara, avle ko hrobos.

3 A phenenas jekh avrake: “Ko amenge odcird-
ela o bar pasal o hrobos?”

4 Sar dikhle feder, dikhle, hoj oda bar, so sas
igen baro, imar hino odc¢hido.

> Gele andro hrobos, dikhle, hoj pre caci
(pravo) sera beSel terno manu$, urdo andro
dzindarde parne gada, a darandile pes.

6 Ale ov lenge phenda: “Ma daran tumen!
Roden le JeZi§ Nazaretsko, oles, saves ukrizinde?
Ov sas uStado andral o meriben. Nane ade!
Dikhen, oda than, kaj les thode.

7Dzan, phenen le uCeniikenge the le Peteriske:
‘DZal andre Galileja anglal tumende a ode les
dikhena, avke sar tumenge anglal phenda.’ ”

8 On denaSle sig avri andral o hrobos, bo

izdranas a achile bijal peste. Nikaske ni¢ na
phende, bo pes daranas.

O JeZis pes sikavel le uceriikenge
9 [Kurke sig tosara, sar ustila andral o meriben,
pes eSeb (perSo) sikada la Maria Magdalenake,
andral savi angloda tradna avri efta demonen.
10 Oj oda gela te phenel le manuSenge, save

leha phirenas. On sas pal leste igen smutne a
rovenas.

11 On sar Sunde, hoj o Jezi§ dzivel a hoj les
dikhla, na pacanas lake.

12 palis, sar dZanas duj dZene lendar andro
gav, sikada pes lenge pro drom o JeZi$ andre aver
podoba.

13 On pes visarde pale a phende oda oklenge,
ale ani lenge na pacandile.

14 Ale palis pes sikada le deSujekh (11)
apostolenge, sar beSenas paS o skamind.
Pokarhinda len va$ oda, hoj lengere jile sas
zaphandle a na pacanas olenge, save les dikhle
pal oda, sar ustila.

15 Phenda lenge: “DZan pal calo svetos a
phenen avri o evaijelium savore manusSenge!

16 Oda, ko pacala a dela pes te bolel, ela
zachranimen. Ko na pacala, ela odsudzimen.

17 Ola, save paCana, kerena kala veci: Andre

miro nav tradena avri le demonen a vakerena
neve chibenca. .
18 Te le sapen ilehas andro vasta, abo te pilehas

vareso meribnaskero, ni¢ lende na ela. Pro

nasvale thovena o vasta a sastona avri.”
19Sar lenca o JeZi$ vakerelas, sas ilo upre andro

nebos a besla peske pal e ¢aci (pravo) sera le

Devleske. Lo
20 On palis gele a vakerenas vSadzik o

evanjelium. O Raj lenge pomoZinelas a
pridZanelas pes ke lengero lav prekal o zazraki,

so kerenas.]
Amen.

